
 Ɛyɛ yɛn anisɔ anɔpa yi de ma Awurade Nyankopɔn Animpa,
sɛ ɛbɛfiri ɔsom no aseɛ ntɛmso na wama yɛn nkransɛm bi,

sɛ—sɛ ɛsɛ sɛ “yɛtie, yɛnya ɔbuo” wɔ N’anim, sɛ Ɔwɔ biribi ka
kyerɛ yɛn. Me wɔ ahotosoɔ sɛ Ɔbɛyɛ saa deɛ Wahyɛ ho bɔ no. Ɔdi
N’Asɛm so berɛ biara. Na enti ɛyɛ yɛn anisɔ sɛ yabɛhyia, yɛte
aseɛ, wɔ saaOniawieɛ fa ha anɔpa yi, na yɛbɛtumi asomAwurade
bio, na yaka yɛn ho abom ahyia na yɛrebɛtie afiri Ne nkyɛn. Ɛno
ne deɛ nti a yɛbɛhyia mu, ɛyɛ saa botaeɛ yi nti.
2 Afei, asɛ mepuee Onuabarima Neville so, mpofrim, ɛnnɛ,
ɛsiane daeɛ bi a me nyaaeɛ. Sɛ…Megye di…Me…wɔ daeɛso
mu. Megye di sɛ Onyankopɔn ne nnipa di wɔ daeɛso mu. Na
menyaa daeɛ sononko paa bi, adano anadwo. Sɛ, na me nam
bepɔ bi so, bepɔ bi a, merekɔ adidibea bi a na ɛsɛ sɛ medi—
m’anwummerɛ aduane. Na mehunuu sɛ, berɛ a merebɛn beaeɛ
hɔ no, na wɔrebɔ nnwom, na dwontofoɔkuo rebɔ nnwom, wɔde
sankuo, na wɔde regyegye nnipa no ani berɛ a wɔredidie. Na
biribi wɔ ho a mampɛ, enti me sianee adeɛ no ho. Na me hyiaa
obi a ɔfiri bepɔ no so reba. Na me hwɛɛe, na nnipa pii firi bepɔ
no so reba saa adidibea yi. Nanso asɛ me firii wɔn nkyɛn, danee
me ho kɔɔ nifa, anaasɛ, benkum.
3 Na sɛnea ɛteɛ biara, ɛwɔ bonhwa no mu no, na metumi hunu
hyiadan no.Me tee obi nne, ɔkaa sɛ, “HyiaOnuabarimaBranham
wɔ nkwanta sei-sei so. Ɔfiri bepɔ no so resiane fam hɔ. Na ka
biribi sɛɛ-ne-sɛɛ kyerɛ no.” Na meyɛɛ ntɛm sɛ mɛduru nkwanta
no so.
4 Na berɛ a onipa no baaeɛ no, na ɛyɛ Onuabarima Neville
a ɔhyɛ n’atadeɛ kɔkɔɔ no, na wayɛ te sɛ deɛ ɔte hɔ anɔpa yi.
Na ɔkaa sɛ, “Onuabarima Branham, sɛ worekɔ kuro no mu
a,” ɔkaa sɛ, “ɛbɛyɛ a—a biribi papa ama wo sɛ wobɛba fam,
ɛfiri sɛ Onuabarima Hank…” Afei, ɔbaako pɛ a menim no,
Onuabarima Hank, ɛyɛ Onuabarima Henry Carlson, yɛfrɛ no
Hank. Ɔkaa sɛ, “Ɔbɛtumi asusu sɛ ɛyɛ nwanwa sɛ wo amma
hyiadan no mu bio sɛ mobɛwɔ kuro no mu a, anaasɛ mobɛwɔ
kuro no mu nna kakra.” Menyanee.
5 Na, wɔ ɛno mu no, me nyaa atenka nwanwasoɔ bi. Na mempɛ
sɛ mebɔ wura mu saa berɛ no wɔ nnawɔtwe no mu, kɔsi sɛ me
bisaa Onuabarima Neville sɛ ɔwɔ biribi sononko anɔpa yi a, de
ma asafo no a. Enti ɔyɛɛ adom, sɛdeɛ berɛ biara no, ɔkaa sɛ, “Bra
fam.” Enti, yaba so. Me frɛɛ no ɛnnora awia, ɛna me baa anɔpa
yi, na yɛnhwɛ yɛn ho kwan.

6 Afei me gyedi sɛ ɛbɛyɛ biribi papa, ɛdikan, ama me sɛ—
sɛ mekyerɛkyerɛ nnoɔma bi mu kyerɛ mo. Me yɛ, me susu sɛ,
sononko paa ma nnipa bebree. Na meyɛ sononko ma me ho, nso.
Ɛfiri sɛ, mebɔ mmɔden sɛ mɛdi Honhom Kronkron no kannie
akyi, abɛne no yie sɛdeɛmɛtumi. Na ɛnoma yɛn yɛ sononko, hwɛ.
Yɛyɛ nnoɔma bi a yɛn—yɛtena ase yie paa na ɛyɛ me nwanwa ɛtɔ
dabi a, “Adɛn nti na meyɛɛ biribi sɛɛ? Ɛyɛɛ dɛn na meyɛɛ biribi
sɛɛ?” Na afei wo bɛtumi adwene sɛ w’ayɛ deɛ ɛnsɛ sɛ anka wo yɛ
pɛpɛɛpɛ. Nanso sɛ wobɛnya boasetɔ, na wanya gyidie a, na wowɔ
ahotosoɔ sɛ Onyankopɔn na wadi wokan sɛ yɛ a, wobɛhunu sɛ
ɛyɛ adwuma yie pɛpɛɛpɛ. Wohu? Na mmerɛ pii yɛhunu saa. Na
me nim sɛ Onuabarima Neville ahunu saa, mmerɛ bebree. Na
akannifoɔ na honhom mufoɔ ahunu saa.
7 Ayɛ berɛ bi wɔ m’abrabɔ mu sɛ…Nokorɛ ni, berɛ a na me yɛ
abarimaa no, na me nnyaa atenka da ɛfa kannie a na ɛsɛ sɛ mede
bɔ bra wɔ—wɔ Jeffersonville. Aberɛ nyinaa na ayɛ sɛ wansena a
watɔ ngo mu, sɛ merebɔ mmɔden atena ha. Deɛ ɛdikan no, na
ewiem nsakraeɛ no ne me ho mfa koraa. Adeɛ foforɔ, na ayɛ sɛ
honhom mu nhyɛsoɔ bi wɔ hɔ.
8 Sɛ wokɔ wakyi na wohwɛ baabi ha a, sɛ asuyiri no ansɛe no
a, krataa bi wɔ hɔ a ɛfa ho, a menyaeɛ, deɛ ɛdikan a wɔfrɛɛ mewɔ
ɔsom adwuma no mu, me firii aseɛ sɛ meregyae. Na Onuabarima
George DeArk ɛne me…
9 Ɛne Onuabarima Graham Snelling maame, Onuabarima
Hawkins no a ɔhwɛ fango tɔn bea no so no wɔ New Albany, ɛna
nnipa no mu pii, wɔhyiaa me wɔ mpaebɔ nhyiamu bea ketewa bi
akyi wɔ ha. na mpo wɔkaa sɛ, sɛ mɛtena a, wɔbɛma wɔn mma asi
pono, sɛ—sɛ wɔbɛsi asɔrefie, sɛdeɛ wɔremfa wɔn mfiri baabi nkɔ
baabi.
10 Berɛ a me tee saa maame ketewa no, a na wasɔ abɔfra baako
nsa na ɔbaako nso da ne nsa soɔ no, ɔreka sɛ ɔbɛnya ɔpɛ sɛ
ɔbɛma ne mma no asi pono, sɛdeɛ wɔbɛsi beaeɛ bi a wɔbɛtumi
atena- na wasom, na ɛdɔɔso kakra ma me sɛ mɛgyina. Enti
Onuabarima George ne me kaboom na yɛsii gyinaeɛ sɛ yɛbɛtena
na yasi asɔrefie no.
11 Na berɛ a wɔsii asɔrefie no wieeɛ no, ayɛ sɛ berɛ biara…
Anɔpa a metuu asɔrefie no hyɛɛ awurade nsa no, anisoadehunu
baae, a wɔatwerɛ na ɛwɔ tweasotiboɔ no mu wɔ hɔ, berɛ a
Honhom Kronkron no ka kyerɛɛ me sɛ, “Yei nyɛ w’asɔrefie.”
Wohu? Na mebisaa baabi a m’asɔrefie no wɔ, na Ɔde me tenaase
wɔ ewiem bluu a ɛhyerɛn ase. Na afei Ɔkaa sɛ, “Yɛ ɔsɛmpakani
adwuma,” ɛne deɛ ɛkeka ho, sɛdeɛ wo nim no. Wɔatwerɛ no wɔ
nwoma no mu mpo.
12 Saa nnoɔma no nyinaa ka bom. Na da koro bi berɛ a me dɔɔ
adihɔ no baabi a Onuabarima Wood te seesei no, na ma-se-baa
tenaa hɔ saa berɛ no; me tenaa akyire anammɔn no so, kɔnkrɛt
ketewa dada anammɔn bi, a masi saa beaeɛ ketewa yi wɔ hɔ ama



NSUO A ƐFIRI ƆBOTAN NO MU A ƐWƆ-HƆ BERƐ NYINAA 3

ma-se-baa no. Na ɔbaa no yɛ sɛ asɔre no hwɛsofoɔ saa berɛ no,
ɔrehwɛ soɔ. Na sɛdeɛ ɛmu da hɔ sɛdeɛ obiara bɛtumi akasa no,
Ɛnne bi kasa kyerɛɛ me, kaa sɛ, “Merentumi nhyira mo mmerɛ
tenten a mo te ha yi. Ɛsɛ sɛ mote mo ho firi mo nkurɔfoɔ ho ɛne
saa bea yi.” Ɛyɛ, me, saa adeɛ no tetee me mu asiniasini, bɛyɛ
nnawɔtwe anaasɛ deɛ ɛboro saa.
13 Daa, berɛ nyinaa, Biribi abɔ me kɔkɔ, “Firi ha kɔ, firi ha kɔ.
Kɔ atɔeɛfam. Kɔso kɔ atɔeɛfam.” Ɛyɛ, me…Aha me berɛ biara.
Na ayɛ te sɛ berɛ biara…
14 Afei, na mayɛ m’adwene pefee sɛ nnawɔtwe yei merefa
ewiem makɔ Tucson, baabi a na ɛsɛ sɛ me hae, na metena hɔ awɔ
berɛ yi; na mede mmɔfra kɔ sukuu mu, wɔbɛfri aseɛ Ɛbɔ mu. Me
nyaa baabi no. Na baabi mpo wɔ hɔ a wɔde maame wɔ hɔ. Nanso
biribi wɔ hɔ a…Na—na sɛ me kɔ a…
15 Biribi foforɔ a mepɛ sɛ me ka. Ansana yɛ sii efie woi wɔ ha
no, asɔfofie no, baabi a ɛwɔ seesei no, na mempɛ sɛ mesi no wɔ
hɔ. Na me yere maame ayɛ abrewa. Na ɔsuu ho mpo, ɔkaa sɛ,
“Merentumi ngya maame wɔ ha, berɛ a me nim sɛ wanyini, na
ɔrentumi nhwɛ ne ho so.” Ɛyɛ, me tee ɛno ase. Me te aseɛ. Ne
maame ne no, ɛna maame baako pɛ a na ɔwɔ, anaasɛ ɔbɛnya.
Enti, me tee ɛno ase. Enti me—me bɔɔ mpaeɛ kyerɛɛ Awurade,
me kaa sɛ, “Awurade, ayɛ sɛ mempɛ beaɛ hɔ deɛ,” Me kaa sɛ, “ma
me abotɔyamu. Mɛkɔ baabiara a Wopɛ sɛ me kɔ, ɛfiri baabiara.
Mmom mempɛ sɛ me ma me yere werɛ ho, sɛ merefa no afiri ha,
akɔ ɔman foforɔ so baabi a ɔnnim obiara. Na afei mafiri ha berɛ
nyinaa, sɛ ɛteɛ biara. Ma me abotɔyamu na me ne no ntena ha.”
16 Na afei, berɛ a ne maame awuo no, na ɔkɔ Animuonyam mu
no, afei na nkuranhyɛ no aba bio, hwɛ, afei sɛ yɛrekɔ y’anim. Me
nnim deɛ menyɛ.
17 Na afei da bi berɛ a saa nkyerɛkyerɛ yi a anuanom bi afiri
aseɛ wɔ ha no, Me gyinaa asɛnka pono no akyi berɛ a na me wɔ
ha ɛna me ka kyerɛɛ mo sɛ merenkɔ ka asɛm no mmerɛ tenten a
saa adeɛ no rekɔ soɔ. Enti, anuanom no nam adom so tenetenee
wɔn nyinaa. Ɛmu nyinaa ada hɔ. Wɔ bɛyɛ dɔnhwere aduonu-
nnan ntam, na ne nyinaa baa awieɛ.
18 Afei ɛno bue adwuma no bio ma me. Me nnim deɛ menyɛ.
Me nnim kwan a ɛsɛ sɛ me fa soɔ. Masrɛ Awurade sɛ ɔma me
anisoadehunu. Masrɛ No sɛ ɔnkyerɛ me deɛ menyɛ. Nanso Wama
me te hɔ.
19 Afei, adano anadwo no berɛ a me nyaa mmɔfra no nyinaa
maa wɔ kɔɔeɛ no, me yere ɛna wɔn nyinaa, firii efie no, mehyɛɛ
bɔ bi kyerɛɛ Awurade Nyankopɔn. Na meka kyerɛɛ Awurade
Nyankopɔn sɛ, “Sɛ Wo bɛhyira me wɔ kwan a mekɔ so a, mɛsom
Wo. Nanso ɛsɛ sɛ Wo kyerɛ me baabi a mɛkɔ, ɛne sɛnea mɛkɔ,
ɛne deɛ mɛyɛ.” Enti, mede me ho hyɛɛ Awurade nsa. Ɛne ɔno—
ɛne ɔsom no ɛna ne nyinaa, mede hyɛɛ Awurade nsa. Na me kaa
sɛ, “Baabiara a Wo bɛbue, biribiara a Wo yɛ no, mɛnante wɔ saa

kwan no so. Kɔsi sɛ Wobɛbue kwan no, mɛkɔ so atoa so sɛdeɛ me
teɛ kɔsi sɛ Wobɛbue kwan no.” Na me bisaa No sɛ ɔma no nyɛ
pefee sɛ wɔnnaadaa me wɔ ho, na megyedi nokorɛ mu sɛ yɛwɔ
nkwanta so pɛɛ a biribi bɛsie.
20 Metee sɛ Onuabarima Neville hyɛɛ ho nkɔm anɔpa yi wɔ ha,
anaasɛ ɔde maa wɔ baabi a na me nim sɛ—na ɛyɛ nkɔmhyɛ a
na ɔretwe adwene asi soɔ. Afei, ne saa nti, mabɔ mpaeɛ ama
mo nyinaa, na me hia mo nyinaa sɛ mobɔ mpaeɛ ma me, sɛdeɛ
Honhom Kronkron no bɛdi me kan baabi a ɛsɛ sɛ me kɔ, deɛ ɛsɛ
sɛ me yɛ, sɛdeɛ menyɛ mfomsoɔ biara.
21 Mo ahunu, mmerɛ pii, nnipa susu sɛ nkɔmhyɛ akyɛdeɛ, ne sɛ
Onyankopɔn ka sɛ “Mɛfa wo akɔ soro ha, na ɔde wo atena fam
ha. Afei wo deɛ kɔ wanim pɛɛ wɔ ha.” Na Ɔnka saa nnoɔma no
nyinaa nkyerɛ wo. Sɛ ɔyɛɛe a, ɛnneɛ na nkonimdie gyidie bɛn na
wowɔ? Wohu? Hwɛ, wo, Ɔma wo nko ara wogyina sene obiara.
Wohu? Mo nyinaa mo bɛtumi aba me nkyɛn na mo abisa nnoɔma
binom, na Ɔnii hwammɔ da gyesɛ deɛ Ɔde bɛma mo mmuaeɛ no.
Ɛyɛ nokorɛ. Aane. Nanso mɛtumi abisa No agye nnoɔma ama me
ho, na mmerɛ pii no Ɔgya me nko ara, hwɛ, ɔma me kɔ manim na
me nante kɔ mu.
22 Me wɔ nnoɔma bebree seesei a ɛsɛ sɛ me ara meyɛ ho
adwuma, ɛna gyinaeɛ ahodoɔ a ɛsɛ sɛ me sie. Na yei yɛ adeɛ
baako a ɛho hia, kɔsi sɛ mentumi nyɛ no pɛpɛɛpɛ gyesɛ sɛ megye
tom sɛ ɛyɛ Ɔno na ɔrekasa kyerɛ me. Na me—me…Ɔremma me
anisoadehunu. Ɔgya me nko ara. Enti mete hɔ sɛ agyanka, te
sɛ, anɔpa yi, me—me nnim kwan a memfa soɔ. Enti, mede ahyɛ
Awurade nsam.
23 Me—me nyaa atenka sɛ afei, wɔ daeɛso mu no, ɛsɛ sɛ mesane
ba asɔrefie ha na meboa Onuabarima Neville kɔsi sɛ biribi foforɔ
ba wɔ kwan no so. Enti, mɛkɔ so.
24 Me bisaa Onuabarima Neville berɛ tiawa bi a abɛsene korɔ,
“Sɛn na na asafo no rekɔsoɔ?”

Na ɔkaa sɛ, “Ɛyɛ.”
25 Na enti mete sɛ mo daso ara wɔ honhom mu akyɛdeɛ ɛna
nnoɔma wɔ mo ntam, a ɛreyɛ adwuma, nkɔmhyɛ akyɛdeɛ, ɛna—
ɛna kasa foforɔ, ɛna kasa foforɔ nkyeraseɛ, deɛ yɛteeɛ no berɛ
kakra a abɛsene korɔ no. Na saa nnoɔma no ma asafo no nkɔsoɔ,
na ɛyɛ kɛseɛ.
26 Nanso me susuu sɛ, ebia anadwo yi mɛtumi, sɛ Onuabarima
Neville…Sɛ Honhom Kronkron no anni yɛn kan ankɔ biribi
sononkomu a, anadwo yi mepɛ sɛme nya a…Monyinaa, ansana
mo bɛfiri ha anɔpa yi no, montwerɛ asɛmmisa bi na monfa nto
ha, asɛmmisa bi a ɛwɔ mo adwene mu, a yɛbɛtumi ahunu deɛ
asafo no redwene. Ɛno ne kwan a ahwɛfoɔ wɔ de hwehwɛ deɛ
ɛwɔ nnipa no akomam. Na mo mu biara a mo wɔ asɛmmisa bi
no, montwerɛ na monfa nto soro ha. Sɛ wo nni krataa sini bi a—
a wode bɛgu so anɔpa yi a, ɛnneɛ mo ntwerɛ no anadwo yi, ntɛm.

Sɛdeɛ, mepɛ sɛ mɛnya berɛ dodoɔ a mɛtumi, ɛwɔ ho, na mede
ahwɛ mu na menam Twerɛsɛm so ama mo mmuaeɛ.
27 Afei sɛ ɛyɛ Awurade pɛ a, sɛ ɛyɛ Onyankopɔn pɛ a, maka
asɛm bi wɔ ha a ɛnkyɛreeɛ, sɛ mepɛ sɛ me kasa kyerɛ mo ɛfa
Nsɔano nson a ɛtwa toɔ no ho…wɔ Adiyisɛm. Afei sɛ yɛn…
Mantumi annya kwan amfa saa Nsɔano no nyinaa mu afe yi,
ɛfiri sɛ ɛfiri Adiyisɛm ti 6 no, ɛfa ɔno—ɛfa ɔno ti 19 no mu, sɛ
mɛfa saa Nsɔano no mu a. Mmom ɛmu mmiɛnsa a ɛdikan no
anaasɛ nnan no mɛtumi ama mmuaeɛ wɔ anadwo mu, me susu
sɛ, Nsɔano baako biara anadwo.
28 Afei, sɛ yɛte aseɛ a, hwɛ, baabi a yɛgyinaa wɔ saa Adiyisɛm
Nwoma no mu, baabi a wɔfaa Asafo no kɔɔ Animuonyammu no,
afei na deɛ aka no yɛ sɛ ɔne Yudafoɔ no redie, ɛnyɛ ɔne Asafo no
koraa. Ɛyɛ sɛ ɔne Yudafoɔ man redie. Ne saa nti ɛsɛ sɛ yɛde ba
akyire fam, ɛfiri Asafo no Ohwim korɔ nomu, na yɛfa…Yɛhunu
wɔ ha deɛ ɛbɛsie wɔ saa Nsɔano no mu, ɛne Amanaman Asafo no
berɛ so. Na Asafo no kɔ; na ɔne Israel man no, ɛkɔ fam na ɛde
Israel ba firi berɛ a ɛgyaee wɔn mu, bɛpem abɛɛfo berɛ yi; ɛna
Mesaia no mmaeɛ no, berɛ a wɔbɛgye Mesaia no a.
29 Afei mo ahunu? Wɔfa Asafo no kɔ soro. Onyankopɔn dikan
ne Asafo no di, Asafo Mmerɛ. Yɛhwɛɛ ɛno. Afei wɔfa Asafo no
kɔ soro Animuonyam mu. Afei Honhom Kronkron no sane kɔ
na ɔnya Israel, sɛ ɔman. Na ɔde no ba akyirikyiri sei, berɛ a
Ayeforɔhyia Adidie no rekɔ soɔ no, na afei ɔdeWɔn ba bio wɔ saa
berɛ no awieɛ. Mɛnya me twerɛpono no, na mɛtumi akurukyire
na makyerɛ, sɛ berɛ no duru a. Afei Awurade de Ayeforɔ no sane
ba, na Israel hu No. Na, oh, berɛ bi a ɛno bɛyɛ hɔ!
30 Afei, ansana yɛbɛtumi akyekyere yei abom yie no, adesua
kɛseɛ bi wɔ hɔ a ɛyɛ suntidua ma nyamesom mu animdeɛfoɔ
ɛna dodoɔ no, ɛna akyerɛkyerɛfoɔ ɛwɔ berɛ no mu, ɛne Kristo
Asafo no mu nnipa ɛne wɔn a wɔreba abɛtie yei, ɛno yɛ, Daniel
Nnawɔtwe Aduɔson no. Yanya…Yɛrentumi nkɔ animu bio wɔ
Adiyisɛm mu kɔsi sɛ yɛde Ayeforɔ no ɛne Israel bɛbom ɛne
Daniel Nnawɔtwe Aduɔson no. Na ebia, sɛ ɛyɛ Onyankopɔn pɛ
a, ɛno enti sɛ Ɔkasa kyerɛ me wɔ daakye a, sɛ menkasa mfa saa
NnawɔtweAduɔson no ho a…anaasɛ, ɛnyɛNnawɔtweAduɔson,
na mmom Nsoano nson a ɛdi akyire no. Afei Kwasiada a ɛdisoɔ
no, mɛbɔmmɔden sɛ mɛfa Daniel Nnawɔtwe Aduɔson, Kwasiada
a ɛdisoɔ no, sɛ ɛyɛ Awurade pɛ a. Na afei ɛno bɛbue kwan no afei,
sɛ ɛsɛ sɛ Ɔdi yɛn kan a, de afiri afoforɔ no so. Ɛyɛ, yɛbɛhwehwɛ
mu ɛfiri hɔ no.
31 Onuabarima Neville ɛne me yɛbɛbom ayɛ yei ho adwuma, na
yɛbɛyɛ biribiara a yɛbɛtumi ama nnipa no anya ho mfasoɔ.
32 Afei, yɛrekɔ akyire berɛ biara, yɛbɔ mpaeɛ ma ayarefoɔ, ɛyɛ
yɛn anigye sɛ yɛyɛ saa berɛ biara. Na ebiamɛyɛ no nhyiamubiara
ase, sɛ nnipa yare a, mɛbɔ mpaeɛ ama wɔn.

33 Me nni ɔpɛ sɛ mɛnya nhunumuu biara. Hwɛ, afei deɛ ɛsiiɛ
nie. Mabɔ mmɔden. Na me nim sɛ mayɛ nnoɔma a ɛnyɛ papa;
nanso mabɔ mmɔden sɛ mɛtena ase abɛne Nyankopɔn yie paa,
berɛ nyinaa, mɛbɛne Nyankopɔn, ɛno ne sɛnea saa anisoadehunu
yi bɛkɔsoɔ, sɛnea wɔbɛsie. Mpo nnipa yera nnoɔma, na wɔfrɛ
me, wɔbisa me sɛ memɔ mpaeɛ nkyerɛ Awurade, memisa baabi a
ɛwɔ. Te sɛ Yisai yeraa afrumu no, na mmarimaa no kɔhwehwɛɛ
odiyifoɔ no, na ɔka kyerɛɛ wɔn sɛ afrumu asane kɔ fie. Enti ɛte
saa, ne nyinaa yɛ nokorɛ pɛpɛɛpɛ. Nanso ɛdɔɔso ma ɛno, nnipa
bebree…Ɛnyɛmantamu a ɛte sei; ɛyɛwiase-baabiara, hwɛ. Enti
ɛma no yɛ, ɛtete memu, na afei ɛmawo brɛ aberɛ nyinaamu, kɔsi
sɛ ɛbɛduruu baabi a…
34 Na ɛno na ɛmaa anuanom no nyaa nkyerɛkyerɛ no a ɛfirii
aseɛ no, sɛ me ne Awurade Yesu Kristo a wɔwoo no no. Na
yɛnim sɛ ɛno bɛtete Ɔsomadwuma no nyinaamu asinasini, na ɛde
ahohoraa aba Kristo so ɛne biribiara. Wohu? Enti ɛno nti na na
ɛsɛ sɛmewosowɔn kɛse, na asiwɔn kwanprɛko pɛ, sɛ ɛbɛmawɔn
ahunu sɛ ɛno mfiri Nyankopɔn, na ɛno firi bonsam. Wohu? Na
wɔyɛ nnipa papa. Na ɛkyerɛɛ sɛ saa nnipa no wawo wɔn foforɔ
firi OnyankopɔnHonhomnomu, ɛfiri sɛ, berɛ awɔhunuuNokorɛ
no wɔ Twerɛsɛm no mu no, wɔsane baa Onyankopɔn nkyɛn no,
saa pɛpɛɛpɛ, hwɛ, ɛhɔ ara. Enti, ɛno kyerɛɛ sɛ ɛyɛ Satan na
na ɔrehwehwɛ sɛ ɔde nnipa no bɛyɛ biribi; na wɔn nyinaa wɔ
nyamesu, Akristofoɔ nnipa.
35 Na ɛmu bebree ka kyerɛɛ me sɛ, “Onuabarima Branham,
yɛwɔ ahotosoɔ wɔ wo mu seesei sene deɛ yɛnyaaɛ no.”
36 Ɛfiri sɛ hwɛ, deɛ, akyɛdeɛ a Onyankopɔn de ama me no, deɛn
na anka mɛtumi de ɛno ayɛ? Me ntiatia ɔman no so anaa, anaasɛ,
nnipa no. Deɛ yɛfrɛ no ɔman, ɛnyɛ “kosmos” wɔ ha, ɔno—ɔno
prɛmo anantwie aduane ɛna deɛ ɛkeka ho. Me kyerɛ Akristofoɔ
no, nokorɛ gyedini no, wɔn ne papa paa a ɛwɔ…Yɛkasa fa ɔman
ho a, yɛka asɛm fa “nnipa a wɔawo-wɔn foforɔ ho,” wɔn ne deɛ
yɛkasa fa ho, ɔman no. Ɛnyɛ obiara a ɔwɔ ha, a wɔyɛ efi ɛne efi
paa a wɔte ewiase yi mu, wɔn yɛ—wɔn yɛ fam dɔteɛ a wɔresane
ba akyire. Merekasa fa Akristofoɔ a wɔawo-wɔn foforɔ, nnipa a
wɔyɛ Akristofoɔ paa.
37 Meretwɛn sɛ onipa bi bɛhuri asi me so bio ɛfa biribi ho. Obi
baa me nkyɛn a ɛnkyɛreeɛ, na ɔkaa sɛ, “Adwene no ankasa, sɛ
Kristo ɔrete ntasuo agu fam, ɔde Ne ntasuo, na ɔde fraa dɔteɛ na
ɔde sraa obi aniwa so.” Ɔkaa sɛ, “Sɛnea na saa adeɛ no yɛ efi,
tantan, sɛ Ɔbɛte ntasuo, ɔde ntasuo a ɛfiri N’ano mu! Sɛnea na
ɛnyɛ ahoteɛ, sɛ ɔbɛte ntasuo agu fam, na ɔde afra dɔteɛ na ɔde
asra onipa aniwa so.”

Me kaa sɛ, “Nanso ɔsane baaɛ na ɔhunu adeɛ.” Wahunu, ɛne
no.
38 Na saa onipa korɔ no ara! Wɔbuee beaeɛ bi a adagyabɔ paa
kɔsoɔ wɔ me nkyɛn hɔ, mo nim, asudwarebea no. Na—na saa

onipa yi atɔ tikiti ama ne mmɔfra no mu biara sɛ wɔnkɔdware
wɔ saa nsuo no mu. Na ɔno ɛne ne yere kɔ hɔ, nso, wɔ saa nsuo
nomu.Mmomame kwan,me nuammaa.Nanso baabi a saammaa
no wɔ a wɔredwareɛ no, wɔbɛyɛ ɔha baako, anaasɛ mmienu, da
biara; mmaa, saa efi ɛne nnoɔma no nyinaa, ɛne ɛnnɛ mmaa, na
wɔredware wɔ saa nsuo no mu, saa efi ɛna atantanneɛ no wɔ wɔn
anomu, nawɔremene nawɔrepe guo.Mepɛ sɛ ɔhuri sime so, hwɛ.
39 Wɔkaa sɛ, “Sɛ—sɛ anka Kristo te ase ɛnnɛ yi a, anka wɔbɛma
yakyere No esiane saa adeɛ no a ɛnyɛ ahoteɛ no.”
40 Ɛno saa ɛ? Me wɔ ahotosoɔ sɛ mote deɛ merekyerɛ no ase.
Wɔkɔ saa nsuo nomu pɛɛ, nawɔnmu bebree wɔ nyarewa ahodoɔ,
kekaeɛ, babaso, ɛna biribiara a ɛka ho, wɔ mu hɔ pɛɛ. Na wɔrepu
fa wɔn ano mu, ɛna biribiara te saa, na wɔredware wɔ mu hɔ te
saa. Na ɛno yɛ ahoteɛ anaa, ɛwɔ mu?
41 Enti, oh, me, ɛnnɛ da yi a yɛte mu yi, onuabarima, onuabaa!
Berɛ aduru ama Awurade Mmaeɛ no! Na Asafo no wɔ anidasoɔ
baako, na ɛno ne Awurade Mmaeɛ no.
42 Ɛyɛ, mentumi nsi saa nnoɔma no ho kwan; ɛho nhia. Twerɛ
Kronkron no ahyɛ nkɔm sɛ wɔbɛwɔ ha. Mentumi nsi ho kwan.
Nanso mepɛ sɛ wɔkyere me nne to hɔ ɛwɔ Soro, sɛ na me tia saa,
sɛ Atemmuo berɛ no duru a. Na me tia saa.
43 Me daso ara gyedi sɛ saa Twerɛ Kronkron yi yɛ Onyankopɔn
Asɛm. Afei biribi foforɔ biara nni wiase, a ɛne No bɔ abira, a
ɛbɛtumi asi No kwan. Nanso Twerɛ Kronkron yi a ɛwɔ ha yi,
yei ne Nokorɛ no, yei ne Onyankopɔn Asɛm. Enti afei momma
yɛntwe yɛn—yɛn—yɛn hyɛn, na yɛnto sekyɛ kakra wɔ Ɔsoro
asomdwoeɛ mpoano a Ahomegyeɛ wɔ hɔ no. Na—na yɛbɛtumi
atu kwan ɔkyena akɔ baabi, nanso momma yɛnto sekyɛ seesei na
yɛntie yɛn Soro Agya no Nne sɛ Ɔkasa kyerɛ yɛn wɔ N’Asɛm mu,
yɛwɔ awerɛhyɛmu, ɛnnɛ.
44 Na anadwo yi, afei, monsi gyinaeɛwɔ asɛmmisa ketewa biara
a mo wɔ ho. Afei, ɛnyɛ biribi a ɛbɛyɛ obi bɔne. Sɛ woyɛ saa
a, ɛnneɛ na ɛno…Merenyi saa baako no ano, ɛrefiri aseɛ no,
hwɛ. Nanso wo, biribi-foforɔ, ka sɛ, “Ɛyɛ, afei, sɛ meyɛ biribi
a, Onyankopɔn ka sɛ ɛsɛ sɛ yɛyɛ yei anaa?” Anaasɛ, mo nim,
nsɛmmisa nketewa bi na ɛda mo akoma so. Anaasɛ, “Yɛwɔ
akyɛdeɛ a ɛne yɛn na ɛrekɔ, Onuabarima Branham, na ɛsɛ sɛ
yɛ ma no yɛ adwuma wɔ kwan sei so anaasɛ kwan sɛɛ so anaa?
Anaasɛ, ɛdeɛn na ɛsɛ sɛ yɛyɛ?” Biribi a mɛtumi ama mmuaeɛ
wɔ Twerɛsɛm no mu, mo ahu. Twerɛ biribi kumaa bi. Ɛbɛyɛ me
anigye sɛ. Na sɛ ebi nni hɔ a, ɛnneɛ na mɛfa asɛmtire bi te saa,
na maka asɛm no akyerɛ mo anadwo yi, sɛ ɛyɛ Awurade pɛ a. Yei
yɛ Kwasiada, na mayɛ…
45 Adano Kwasiada me firii aseɛ sɛ mɛkɔ Onuabarima Cauble
nkyɛn. Na metee saa asɔre dɔn no sɛ ɛrebɔ, na medii akɔneaba
wɔ adihɔ. Mantumi annyina. Na ne nyinaa ne no. Me tee mo nka,
enti me—me—me na ɛsɛ sɛ me ba fam.

46 Enti afei momma yɛnsi yɛn tiri ase seesei na yɛnkasa nkyerɛ
yɛn Yɛfoɔ no, na afei ɛwɔ mpaebɔ asɛm no mu. Obi wɔ abisadeɛ
sononko bi anaa? Ma wo nsa so, ka sɛ, “Me…” Ma ɔnhunu.
Onyankopɔn nim deɛ ɛwɔ w’akoma mu. Afei fa w’abisadeɛ no
hyɛ w’adwene mu.
47 Kronkron mu Kronkron Nyankopɔn, Wo a wonam Wanom
Asɛm so bɔɔ Ɔsoro ne asase, wonam W’adwene so, yɛreba
W’Animpa mu, ɛnam Yesu Kristo so, yɛn Awurade, de aseda
ama Wo de ama deɛ Woayɛ ama yɛn nyinaa. Na ɛyɛ yɛn anisɔ
paa de ma Wo, Awurade, anɔpa yi, wonim baabi a yɛgyina, sɛ
yɛbɛhunu gyinaberɛ a yɛwɔ mu anɔpa yi, ɛne berɛ abakɔsɛmmu,
ɛne daakye a ɛreba. Yɛnim ɛnnɛ, sɛ ɛnam Onyankopɔn adom so,
na wahohoro yɛn ho wɔ Kalvari Mogya no mu, a yasiesie yɛn ho,
yɛde gyidie wɔ yɛn akoma mu, sɛ yɛbɛhyia No sɛ Ɔba ɛnnɛ a. Ɛsɛ
sɛ yɛka sɛ, “Mpo saa ara, bra, Awurade Yesu.”
48 Na yɛhunu bɔne sɛ ɛreboano, kɔsi sɛ ayɛ sɛ ewiase atɔ ntintan
wɔ bɔne nhyɛsoɔ aseɛ. Sɛnea nsanom ne kyakyatoɔ, ne nsaborɔ,
ne adagyabɔ, ne O Nyankopɔn, atantaneɛ no ne efi ne sumina so
nnipa no. Na sɛnea wɔn, sɛ anka wɔbɛtumi ahunu a, Awurade!
Ɛyɛ saa nkurɔfoɔ no, a wɔhyɛ ntaadeɛ te saa wɔ saa ntaadeɛ bɔne
dada nketewa no, nawɔde pue abɔntene so, anawɔhunu sɛwɔnyɛ
hwee sɛ nwewemmoa ne dɔteɛ, sɛ ebiawɔ nnawɔtwe foforɔmu no
nwewemmoa no bɛdi saa nipadua no a wɔrehyɛ no animuonyam
no anaa? ana wɔhunu sɛ mfuntie bɛdi wɔn nam anaa, na wɔn kra
bɛkɔ Oniawieɛ mu a wɔnni Onyankopɔn, wɔnni Kristo, wɔnni
anidasoɔ, wɔremem wɔ akomatuo a ɛmu dɔ paa, na wɔbɛtɔre
wɔn ase koraa wɔ Ne Mmaeɛ no mu? O Nyankopɔn, ma yɛn—
yɛn kɔkɔbɔ nne, sɛdeɛ yɛbɛbɔ ɔkra biara kɔkɔ ɛfa saa ahudeɛ yi
a wɔrehyia yi.
49 Wone yɛn ntena ɛnnɛ. Ma yɛn “nyansa nsɛm,” sɛdeɛ
Salomo prɛko pɛ bi ɔkaa wɔ Ɔsɛnkafoɔ, sɛ yɛbɛyɛ “adansifoɔ
anyansafoɔ,” na yɛbɛyɛ “adwanhwɛfoɔ ama saa asɔre yi.” Na
yɛbɔ mpaeɛ, Awurade, sɛ berɛ a yɛhwehwɛ nsɛm aka yi, sɛ
wɔbɛyɛ—wɔbɛyɛ adwinneɛ a ɛdi mu a ɛbɛkyere akoma a ɛwɔ
adehiadeɛ wɔ ha anɔpa yi.
50 Yamma na yammɛhyia ha wɔ saa nkuruyɛ hyeehye yi ase
ɛnnɛ, sɛ wɔmɛhu yɛn, mmom y’aba ha ɛfiri sɛ yɛdɔ Wo, na ɛfiri
sɛ yɛwɔ ɔpɛ sɛ yɛbɛtie afiri Wo nkyɛn. Wo ne yɛn Dɔfoɔ a yɛ dɔ
woɔ, na yɛwɔ ɔpɛ sɛ yɛte Nsɛm a ɛfiri Wo hɔ. Ɛyɛ yɛn anisɔ de
ma deɛ yate dada no. Ɛne yɛn bɛtena akyɛre paa. Afei ma yɛn ne
fa bi a Wowɔ ma yɛn ɛnnɛ, berɛ a yɛretwɛn Wo kakra yi. Yɛbisa
no wɔ Yesu Din mu, ɛna Ne nti. Amen.
51 Afei ɛyɛ…[Onuabaa bi ka kasa foforɔ, onuabarima bi kyerɛ
aseɛ—Ɔs].
52 Ɛyɛ yɛn anisɔ dema saamasoɔ a ɛfiri Honhomno,wɔka kyerɛ
yɛn na wɔbɔ yɛn kɔkɔ sɛ yɛnhwɛ Nsɛm a ebia HonhomKronkron
no bɛkasa akyerɛ yɛn ɛnnɛ no. Na yɛnnim deɛ Ɔde asie ama yɛn,

nanso yɛnim sɛ ɛsɛ sɛ biribi wɔ hɔ a Ɔde reba. Ebia asɛmmisa
bi wɔ wadwene mu, a Ɔbɛkasa afa mu hɔ. Ɔbɛtumi akasa afa
Nkransɛm no mu anɔpa yi. Ɔbɛtumi akasa afa ho anadwo yi wɔ
ɔsom no mu. Ɔno, baabi wɔ hɔ ɛnnɛ, a Ɔrebɔ mmɔden sɛ, ayɛ sɛ,
ɔbɛbɔ obi kɔkɔ sɛ ɔbɛkye Asɛm no.
53 Afei sɛ yɛbɛdane akɔ Asɛm no a wɔatwerɛ no so no, momma
yɛnkɔ Eksodɔs Nwoma no mu, de ma Kwasiada Sukuu adesua
no.
54 Mo bɛnya asubɔ som anaa? [Onuabarima Neville ka sɛ,
“Daabi, yɛnyɛ gyesɛ abɔ nnɔn nsia anwummerɛ yi.”—Ɔs.] Daabi.
Asubɔ som no bɛkɔ so nnɔn nsia awia yi.
55 Momma yɛnkɔ Ɛksodus ti 17 no, na yɛmfiri aseɛ wɔ—wɔ
nyiyimu 5 no, me gyedi, nyiyimu 5 ne 6 wɔ Eksodus ti 17 no.

Na AWURADE ka kyerɛɛ Mose sɛ, Sene di ɔman no anim,
na fa Israel mpanimfoɔ no mu bi ka wo ho; na fa wo
poma, a wode bɔɔ asuo no mu no, kura wo nsam, na kɔ.
Hwɛ, mɛgyina w’anim…wɔ Horeb botan no so hɔ;

na…bɔ ɔbotan no, na nsuo bɛfiri mu aba, na ɔman no
anom. Na Mose yɛɛ saa wɔ Israel mpanimfoɔ no anim.

56 Afei sɛ mepɛ sɛ me frɛ yei Kwasiada sukuu asuasɛm ketewa
bi a, Mepɛ sɛ mefa yei sɛ asɛmti de ma anɔpa yi adesua no, Nsuo
A Ɛfiri Ɔbotan No Mu A Ɛwɔ-Hɔ Berɛ Nyinaa.
57 Yɛnim sɛ berɛ biara Israel yɛ abakɔsɛm nhwɛsoɔ a ɛkyerɛ
asafo no. Ɛfiri sɛ, na Israel yɛ Onyankopɔn nkurɔfoɔ kɔsii sɛ
wɔfirii Misraim pueeɛ, na afei na wɔyɛ Onyankopɔn asafo ɛfiri
sɛ wɔtee wɔn ho firii wiase a aka no ho.
58 Na sɛ yɛte yɛn ho firi wiase a aka no ho a, afei na yabɛyɛ
asafo no. Mmom mmerɛ tenten a yɛde wiase a aka no akyekyere
yɛn ho no, ɛnneɛ na yɛnni asafo no mu. Afei mewɔ awerɛhyɛmu
sɛ ɛno awuramu kɔ fam paa, anya ne gyinaberɛ. Hwɛ, yɛnyɛ
asafo no kɔsi sɛ yate yɛn ho afiri wiase ho. Momma yɛnte yɛn
ho, yɛmfiri nnipa a wɔn ho nteɛ mu, momma yɛne wɔn nni, na
monnyɛ wɔn bɔne no bi. Mone wɔn a wɔnnyenie no ntwe konnua,
mmom monte mo ho mfiri wiase nnoɔma ho.
59 Na berɛ a na Israel wɔ Misraim no, na wɔyɛ Onyankopɔn
nkurɔfoɔ. Afei berɛ a wɔfrɛɛ wɔn pueeɛ no, anaasɛ wɔnyaa
akwantuo no, wɔrepue no, afei wɔfrɛɛ wɔn asafo no, ɛfiri sɛ na
ɛyɛ saa berɛ no na wɔtee wɔn ho firii wiase a aka no ho.
60 Na asɛm korɔ no ara asafo kyerɛ sɛ “wafrɛ wɔn apue.”
Akwantuo, “pue adi.” Yɛn mu biara, sɛ Akristofoɔ, yɛwɔ
akwantuo wɔ yɛn abrabɔ mu. Yɛnyaa berɛ bi a wɔfrɛɛ yɛn puee
adi firii yɛn mfɛfoɔ mu, ɔfrɛɛ yɛn pue firii nnipa a na anka yɛne
wɔn wɔ ayɔnkofa berɛ bi, na yabɛyɛ nnipa sononko, sɛ yɛne
nnipa sononko nante a wɔyɛ nnoɔma wɔ kwan sononko so na
wɔkasa wɔ kwan sononko so. Na ɛyɛ akwantuo wɔ yɛn abrabɔ
mu.

61 Ɛyɛ nhwɛsoɔ fɛɛfɛ paa a Israel de maa yɛn, berɛ a
Onyankopɔn frɛɛwɔn pueeɛ. Nawɔnyaa akwantuo bi, ɛnawɔfirii
nnipa—a wɔwɔ wiase no mu pueeɛ, na wɔbɛyɛɛ ɔman a wate
wɔn ho, ama Onyankopɔn, nnipa a wɔyɛ sononko. Wɔnantee wɔ
ahummɔborɔ adwa no sunsum ase. Wɔtenaa ase ɛna wɔnantee
nam Ogya Fadum kɛseɛ no so. Na Onyankopɔn de wɔn firi
Misraim baae, kɔɔ asase a na Wahyɛ ho bɔ no so.
62 Na, wɔ saa akwantuo yi mu no, ɔmaa wɔn honhom mu
kandifoɔ, ɔkandifoɔ, a na ɔyɛ Mose, odiyifoɔ kɛseɛ a wɔasra no
ngo a na ɔyɛ a—a onipa kɛseɛ. Na ɔsɔ nyankopɔn ani, wɔwoo no sɛ
obi a ɔsɔ nyankopɔn ani. Onyankopɔn frɛɛ no firii ne maame mu,
mpo ansana saa berɛ no; Onyankopɔn hyɛɛ no ansaana wɔhyɛɛ
wiase ase, sɛ ɔbɛyɛ ɔkandifoɔ ama saa awoɔ ntoatoasoɔ no, sɛ ɔde
saa akwantuo yi bɛba nnipa no so.
63 Berɛ biwɔ ha,me kasa kyerɛɛmmɔfra nkumaa nowɔ asɔrefie
ha, na me nyaa asɛnka ketewa bi maa wɔn; na mekaa, anaasɛ
me maa nhwɛsoɔ sɛnea Yokebed, sɛnea ɔbɔɔ mpaeɛ, ɔno ɛne
Amram, Mose agya no, ɛfa sɛ ɔreyɛ biribi afa nnipa no gyeɛ ho.
Na Amram hunuu Nyankopɔn anisoadehunu, anaasɛ Ɔbɔfoɔ bi
gyina hɔ, ɔrekyerɛ atifi fam, na ɔka kyerɛɛ no deɛ ɛbɛsie. Na
Mose kumaa nowɔwoo no. Nawɔansuro ɔhene nommara, anaasɛ
nahunahuna no. Na wɔnim sɛ Onyankopɔn de Ne nsa ato Mose
so, na ɛno wiee biribiara. Ɛyɛ nokorɛ. Ɛmfa ho ne deɛ ɔhene no
kaaeɛ, deɛ amanyɔsɛm wiase no kaaeɛ, deɛ biribi foforɔ biara
kaaeɛ, na wɔnim sɛ Onyankopɔn de Ne nsa ato Mose so. Enti
na wɔnsuro sɛ wɔbɛgyae ne mu, ɛwɔ nnɛnkyɛm ntam; berɛ a na
wɔn nyinaa ayeyɛ akɛseɛ wɔ Hebri mmɔfra so, berɛ a na wɔde
wɔn ama nnɛnkyɛm aweɛ. Na nso wɔde Mose too adaka ketewa
bi mu na ɔde no kɔtoo nnɛnkyɛm ntam pɛɛ, ɛwɔ wɔn ntam pɛɛ.
Ɛfiri sɛ, na wɔnsuro hwee, na wɔnim sɛ Onyankopɔn de Ne nsa
ato Mose so.
64 Ɛyɛ, afei, sɛ yɛbɛtumi ahunu saa adekorɔ no ara bi a, sɛ yɛn
Kandifoɔ kɛseɛ no, Honhom Kronkron no, Onyankopɔn asoma
No, na Ɔno ne yɛn Kandifoɔ, na ɛmfa ho ne deɛ ewiase ka, ɛna
mprɛ dodoɔ a wɔbɛsere wo na wɔagoro wo ho, yɛdi yɛn Kandifoɔ
no akyi! Onyankopɔn somaa Honhom Kronkron no sɛ ɔnyɛ yɛn
Kandifoɔ. Wohu? “Aka kakraa bi na ewiase nhu Me bio. Nanso
mo deɛ mobɛhu Me, ɛfiri sɛ Mɛka mo ho, mpo mo mu, akɔsi
wiase awieɛ.” Enti, yɛn Kandifoɔ kɛseɛ no ka yɛn ho, Honhom
Kronkron no. Afei ɛsɛ sɛ yɛdi saa Ɔkandifoɔ yi akyi na yɛnyɛ
sɛdeɛ Ɔka sɛ yɛnyɛ no. Na saa Ɔkandifoɔ yi rennyi yɛn mfiri
kwan no so da, Ɔbɛkora yɛn wɔ Twerɛsɛm kwan no so pɛɛ aberɛ
nyinaa. Nanso Ɔrenkɔ ɛfa baako ha nkɔgye biribi, ɛna ɛfa sei
nkɔgye biribi. Ɔbɛtena Twerɛsɛm kwan tee no mu pɛɛ.
65 Na Mose nyaa kwan sɛ ɔno na ɔmfa Israel, na afei ɔni akyire
ntwa Po Kɔkɔɔ no, ntwa Yordan, nkɔ bɔhyɛ asase no so pɛɛ,
ɛnkɔ serɛ no so pɛɛ. Na ɛnyɛ Mose na ɔfirii kwan no so. Na
ɛnyɛ Onyankopɔn na ɔfirii kwan no mu. Na ɛyɛ nnipa no na

wɔfirii kwan no mu, ɛno na ɛmaa ɔhaw no baaeɛ. Enti, momma
yɛnnwene saa nnoɔma yinom ho seesei. (Mo mfa nkyɛ me.)
66 Mose, sɛ ɔkandifoɔ a wasra no ngo no. Awieɛ no, berɛ a na
wɔayi akyerɛ nnipa no, ɔnamnsɛnkyerɛnneɛ ɛne anwanwadeɛ so,
sɛ Onyankopɔn nko ara na ɔbɛtumi ayɛ, ɔyɛɛ saa nsɛnkyerɛnneɛ
ɛne anwanwadeɛ yinomwɔ Israel mpanimfoɔ no anim, ɛne Israel
anim, kɔsii sɛ wɔgye too mu sɛ saa Mose yi ne ɔbaako a wasra no
ngo sɛ ɔnyi wɔn mfiri saa ɔman no mu, nkɔ saa asase a ɛyɛ no a
wɔde ahyɛ wɔn bɔ no so. Afei berɛ a wɔhunuu saa nnoɔma akɛseɛ
a Mose yɛɛeɛ wɔ Onyankopɔn din mu no, na wɔwɔ ɔpɛ sɛ wɔbɛdi
n’akyi. Na ɔde wɔn pueeɛ, ɔdii wɔn anim faa Po Kɔkɔɔ no mu,
twaae, a na wɔwɔ asase pɛsɛɛ so, na wɔbaa serɛ no so akwantuo
no, a ɛkyerɛ berɛ a nsɔhwɛ ahodoɔ wɔ mu no.
67 Sɛ onipa gye Kristo tom sɛ n’Agyenkwa a, na biribiara wɔ
efiesoro no. Nanso, ansana saa onipa yi bɛtumi aba Honhom
Kronkron asubɔ no mu no, saa onipa yi, ɛsɛ sɛ ɔdikan nya ahoteɛ
nsiesie bi. Ɛsɛ sɛ ɔnya sɔhwɛ berɛ bi wɔ nabrabɔ mu. Mo nyinaa
nyaa bi. Ɔnyaa saa sɔhwɛ berɛ no. “Ɔba biara a ɔba Nyankopɔn
nkyɛn no, ɔdikan hwe no, ɔtea no, ɔtwe naso. Na sɛ yɛrentumi
ngyina asotwe ano a, ɛnneɛ na ɛkyerɛ sɛ yɛnyɛOnyankopɔnmma;
yɛyɛ mpena mma, na ɛnyɛ Onyankopɔn mma,” Twerɛ Kronkron
no kaa saa. Nanso sɛ yɛtumi gyina asotwe ano a, berɛ a yɛnim sɛ
“adeɛ nyinaa di boa wɔn a wɔdɔ Onyankopɔn,” ɛnneɛ na yɛyɛ
Onyankopɔn mmamarima ɛne mmammaa, afei Ɔde Honhom
Kronkron no asɔ yɛn ano kɔsi yɛn gyeɛ da no. Hwɛ, ɛno ne asotwe
no, ɔhaw no, nnoɔma a yɛfa mu no.

Na Israel, sɛ abakɔsɛm nsɛsoɔ no, na ɛsɛ sɛ wɔfa saa asotwe
no mu.
68 Afei, berɛ a na wɔwɔ Misraim no, na Onyankopɔn somaa
Mose. Na ɔtenee poma no, na ɔkramandwie ne edwie baa asase
no so. Ɔtenee kyerɛɛ owia no so, na ɛdumii. Ɔtenee wɔ asuo no
so, na wɔdanee mogya. Adɛn, na Israel wɔ Kanaan…ɔwɔ mu—
mu Goshen, na wɔwɔ animuonyam berɛ mu; owia no ankɔ fam
da, ɔhaw no amma wɔn so da; adɛn, na wɔwɔ animuonyam berɛ
mu!
69 Te sɛdeɛ mo yɛɛeɛ no berɛ a ɛdikan a mo nyaa nkwagyeɛ
no. Biribiara, nnomaa too dwom sononko, na obiara yɛ dɛɛdɛ.
Na, oh, me, sɛnea na biribiara yɛ ɔhopɛfoɔ berɛ a ɛdikan a wo
nyaa nkwagyeɛ no! Afei sɔhwɛ berɛ no baae, ɔtea no, ahoteɛ
berɛ no, wɔrete wo ho afiri wiase nnoɔma ho, “woreto adesoa
a ɛnkyɛre na atwa wo ho ahyia no aguo.” Wo, ɔbarima, na ɛsɛ
sɛ wogyae wo tawanom, wogyae wo nsanom, wogyae sɛ worekɔ
nsuo mu adwareɛ, wo anadwo mu-nyinaa kaad apontoɔ ase. Saa
nnoɔma no nyinaa, na ɛsɛ sɛ wote wo ho firi ho, wonam gyidie
so wɔ Yesu Kristo Mogya no mu. Mo rete mo ho! Mo mmaa no
na ɛsɛ sɛ momma mo tiri nwi yɛ kusuu, mo ntaadeɛ yɛ tenten, na
moyɛ sononko firi deɛ na moteɛ no. Ahoteɛ berɛ! Mmerɛ pii na

wɔrete atua na wasane wɔn akyi; ɛyɛ, ɔno nyɛ Onyankopɔn ba,
hwɛ. Onyankopɔn ba no hwɛ Kalvari tee, na ɔnim sɛ ɛyɛ ma ne
yiedie.
70 Enti afei saa berɛ kakra no, ɛhɔ na ɔwaeɛ kɛseɛ no ba, wɔ
Israel. Berɛ a saa nipakuo-nkyeresoɔ berɛ no, afei nnipa firi aseɛ
hwehwe ase, firi ɔfa baako kɔ ɔfoforɔ. Afei wɔ wɔn nkɔmɔdie mu
no, “Ɛyɛ, yɛbɛnya a anka yɛwɔ Misraim. Saa paanoo yi afono
yɛn kra.” Wɔ nsɛm foforɔ mu no, sɛ mɛfa no abakɔsɛm no seesei
a, ɛno ne deɛ wɔkaaeɛ.
71 Afei wɔ ɛnnɛ nnɛɛmafoɔ da no, ɛbɛyɛ, “Oh, Wukuada
anadwo biara no, mpaebɔ nhyiamu! Kwasiada anɔpa biara,
yasane aba asafo no mu! Ɛdeɛn na yɛte? Ade korɔ no ara;
ɔsɛmpakani no sɔre gyina na ɔka asɛm no; nnwom;mɛkɔm’akyi.”
Hwɛ, afei na worekɔ sɛ adwuma bi nti. Wo nyɛ ɔsomfoɔ. Ɔsomfoɔ
kɔ hɔ kɔsom, ɔkɔda ne ho adi wɔ ne Nyankopɔn anim, ɔyi
Nyankopɔn ayɛ ma Ne papayɛ; ma Asɛm biara, ɔhuri sɔ Mu.
72 Sɛdeɛ ɔdɔ asɛm no teɛ. Sɛ wone abaayewa bi retu anammɔn
ɛfiri sɛ na wo nim sɛ ɛyɛ adwuma, anaasɛ wone abarimaa bi
retu anammɔn, berɛ a na wo yɛ aberanteɛ. “Maame pɛ sɛ me ne
saa aberanteɛ yi tu anammɔn, nanso merentumi ne no nkɔ.” Wo
nnya biribiaramfiri ne nkyɛn sɛ ɔreba abɛhwɛwo. Anaasɛ, sɛ ɛyɛ
kwan korɔ no ara so na ɛfa abaayewa no ho, anaasɛ abarimaa de
ma abaayewa no. Wone no nante, ɔbaa no ho afono wo; maame
pɛ sɛ wone no nante ɛfiri sɛ ɔyɛ abaayewa a maame pɛ nasɛm.
Hwɛ, afono wo; ɛnyɛ ɔdɔ asɛm. Nanso womfa ho, wompɛ sɛ wo
bɛte wo ho, wompɛ sɛ wo bɛkɔ akɔhu no. Na ɛyɛ a…Adɛn, ɛyɛ
adeɛ a ɛnyɛ koraa. Na sɛ ɔreba abɛhwɛ wo a, me, mɛnya a anka
ɔbɛyɛ no ntɛm, akɔ fie.
73 Saa kwan no ara so na ɛteɛ sɛ wo, “Adɛn nti na ɔka asɛm no
mmerɛ tenten saa? Ɛdeɛn na ɛfa saa nnoɔma yi nyinaa ho, ɛne
biribiara?” Hwɛ, wo nni ɔdɔ mu.
74 Nanso sɛ wo sɔ Asɛm biara mu yie a, sɛdeɛ Honhom no
bɔɔ mo kɔkɔ anɔpa yi no, hwɛ, “Woresɔ Asɛm biara mu.” Ɛno
bɛtumi ayɛ deɛ Ɔrekasa kyerɛ wo fa ho no. Sɔ mu! Ɛyɛ Daa
Nkwa, Onyankopɔn Asɛm biara. Ɛyɛ anigyeɛ sɛ wo bɛkɔ asɔre,
ɛwɔ tebea biara mu. Sɛ ɛyɛ hye, awɔ wɔmu, ɛmfa ho, sɛ nnipa no
reko, wɔrenwiiwii, sɛdeɛ wɔreyɛ biara, ɛdaso ara yɛ anigyeɛ sɛ
wobɛte Awurade Asɛm. Afei na wo wɔ ɔdɔ ma Kristo, hwɛ, wo
dɔ sɛ wo bɛkɔ asɔre.
75 “Ɛyɛ, ɔdɔfoɔ, ɛno nie Kwasiada anɔpa bio, Me susu sɛ ɛsɛ sɛ
yɛdware mmɔfra no na yɛkɔ fam hɔ. Me, ɛyɛ ɔbrɛ!” Hwɛ, wo nni
ɔdɔ mu.
76 Nanso sɛ wo wɔ ɔdɔ mu paa a, worentumi ntwɛn nkɔsi sɛ
Kwasiada anɔpa bɛba, ɛsɛ sɛ wo ne wɔn kɔ fam hɔ. Na yɛkɔ,
na yɛfiri hɔ…Onyankopɔn nkurɔfoɔ no, wɔmma wo nyɛ mosoo.
Adɛn, wɔyɛ—wɔyɛ anuanommmarima ɛnemmaa. Sɛdeɛ nameka
no, “Woyɛ pikaa sɛ Sorghum molases a ɛwɔ anɔpa a awɔ wɔ

mu.” Ɔno—ɛrenhwie, ɛboa ano, mo nim, ɛkabom denden. Afei,
ɛno yɛ aniammɔnho kasa, nanso ɛyɛ—ɛyɛ—merebɔ mmɔden ama
wahunu deɛ merekyerɛ, wahu. Wodeɛ monka mmom. Na sɛ ɛyɛ
nwunwunu paa a, wɔkabom denden paa. Na saa kwan no so na
ɛsɛ sɛ ɛyɛ. Nwunwunu paa no…

Berɛ a asase so nnamfonom apo yɛn no,
Yɛbɛkɔ so ara abata Ne ho paa!

77 Na deɛ yɛdɔ no, yɛn mu biara no, ɛnyɛ sɛ ɛfiri sɛ yɛyɛ biribi;
mmom ɛyɛ Kristo a ɔwɔ ɔfoforɔ mu no ntira, ɛna ɛma yɛdɔ, wo
hunu. Ɛyɛ Onyankopɔn noa ɔwɔ yɛn nnipadua mu no, na yɛdɔ
no. Afei yɛdɔ sɛ yɛba bom. Na yɛto nnwom dada no:

Nhyira nka deɛ ɛka yɛn bom
Yɛn akoma wɔ Kristofoɔ dɔ mu;
Adwenkorɔ no mu ayɔnkofa
Ɛte sɛ Ɔsoro deɛ no. (Wohu?)
Adwenkorɔ no mu ayɔnkofa
Ɛte sɛ saa Ɔsoro deɛ no.
Ɛwɔ yɛn Agya Ahennwa no anim,
Yɛhwie yɛn mpaeɛ hyehye;
Yɛn suro nyinaa, yɛn anidasoɔ nyinaa, yɛn
botaeɛ nyinaa ɛyɛ baako,

Yɛn awerɛkyekyerɛ ne yɛn dadwene nyinaa.
78 Wohu? Aane, owura! Sɛ obi anya nhyira a, na yɛn nyinaa ani
agye afa ho. Sɛ obi werɛ ho a, yɛne no werɛ na ahoɔ. Yɛn—yɛpɛ
sɛ yɛn nyinaa bom. Afei ɛno ne kwan a ɛsɛ sɛ yɛyɛ.
79 Na saa kwan no so na na ɛsɛ sɛ Israel yɛ. Mmom abɛyɛ
adesoa, “Oh, saa paanoo dada yi!” Abɔfoɔ paanoo, “Ɛyɛ, ɛdeɛn
na yɛde saa paanoo yi reyɛ? Saa nnoɔma yinom afono yɛn kra!
Na biribiara yɛ mfomsoɔ. Na—na saa manna dada yi a ɛbɛgu fam
anadwo biara yi, adɛn, mmom anka yɛpɛ gyeene na nnuadewa
kakra firi Misraim.” Mo ahu, na wɔn nsiesiee wɔn akoma mmaa
akwantuo no.
80 Na sɛ ɔbarima anaasɛ ɔbaa firi aseɛ nwiinwii fa sɛ ɔrekɔ asɔre
ho a, wɔbrɛ ara sɛ wɔbɛkɔ asɔre, wɔn nsiesiee wɔn ho mmaa
akwantuo no. Ɛyɛ nokorɛ. Mfomsoɔ bi wɔ baabi.
81 Oh, sɛ wo dɔ Onyankopɔn a, na wo dwene sɛ worekɔ Ɔsoro a,
na mo nyinaa rekɔ bom a:

Ayɔnkofa bɛn nie, Nyankoma anigyeɛ bɛn nie,
Woretwere daadaa nsa no so;
Oh, m’Agyenkwa nhyira asomdwoeɛ a ɛbɛn bi
nie,

Woretwere Ne daadaa nsa no so.
Ɛdeɛn a…Yɛto saa nnwom no.

Yɛkyɛ yɛn haw bom,
Yɛsoa yɛn haw bom;

Na ɛtaa twe kɔ ɔfoforɔ so
A ɛte awerɛkyekyerɛ.
Berɛ a yadi ntetemu,
Ɛma yɛn yaw wɔ yɛn mu;
Nanso y’akoma bɛkɔso ara aka abom,
Na yɛwɔ anidasoɔ sɛ yɛbɛhyia bio wɔ mpaebɔ
nhyiamu berɛ a ɛdi soɔ no. (Aane, owura, na
y’akoma daso ara aka abom!)

82 Afei woresiesie wo ho ama akwantuo no, hwɛ, wasiesie wo
ho sɛ wobɛkɔ bɔhyɛ Asase no so. Sɔhwɛ mmerɛ no, asase a ɛyɛ
hu bi wɔ hɔ; ɛserɛ no so, sɔhwɛ mmerɛ no.
83 Israel, wɔ ne sɔhwɛ berɛ mu no, wɔne wɔn ho wɔn ho kooe
na wɔkasaa gyegyeegye, na paanoo no fonoo wɔn. Na wɔpɛ sɛ
wɔsane kɔ Misraim.
84 Na wɔfirii aseɛ nwiinwii tia wɔn kandifoɔ no. Oh, na wɔsuro
sɛ ɔbɛdi wɔn kan afom kwan no; akyire yi a wayi ne ho akyerɛ sɛ
ɔyɛ ɔkandifoɔ no, na Onyankopɔn akyerɛ sɛ na ɔno ne ɔkandifoɔ
no. “Ɛyɛ, ebia yayɛ katee kakra. Na—na ebia yafiri kwan no so,
yɛn nyinaa yafom kwan,” anaasɛ, biribi te saa, hwɛ, na wɔredi
nkɔmmɔ tia Onyankopɔn ɛna ɛtia Mose, Onyankopɔn ne Ne
kandifoɔ.
85 Afei sɛ yɛduru baabi a, na yɛreka sɛ, “Me nnim sɛ ebia Asɛm
no kyerɛ Yei, anaasɛ ɛnkyerɛ saa a,” na, “Me nnim fa Honhom
Kronkron no ho; m’adwene mu yɛ me naa kakra fa Ɛno ho. Me
nim afoforɔ a wɔnni.” Ɛyɛ, kɔ Misraim. Wohu?
86 Nanso sɛ wɔasi wo bo sɛ wobɛtena kwan no so a, ɛne saa
Kandifoɔ yi ntena, Honhom Kronkron no, ɛne Asɛm no ntena
pɛɛ. Na sɛ wo ne Honhom no tena a, Ɛbɛkora wo so wɔ Asɛm no
mu. Ɛyɛ nokorɛ. Ɛde wo bɛfa ɛkwan no so pɛɛ, wɔ Asɛm no kwan
no so. Na ɛnsuro No. Ɛrenyɛ wo hwee, Ɛbɛboa wo sɛ ɛha wo a.
Ɛbɛsa wo haw nyinaa, Honhom Kronkron no bɛyɛ.
87 Afei yɛhunu sɛ, wɔ saa kwan yi so no, akyire yi a wɔduruu
sei no, wɔbaa baabi a ɛyɛ Horeb. Na H-o-r-e-b, Horeb, afei
yɛhunu sɛ…Momma yɛmfa saa din no mmra fam. Ɛno yɛ
baabi a ɔno—ɔno edin Horeb kyerɛ a “beaeɛ wesee” anaasɛ a
“anweapradaaso.”
88 Na sɛ yɛne yɛn ho yɛn ho annya ayɔnkofa wɔ asafo no mu
a, na yɛne Honhom Kronkron no annya ayɔnkofa a, ɛde yɛn ba
beaeɛ wesee, anweapradaaso, nkwa nni biribiara mu, biribiara
nya nnoɔma ɛtetare wɔ ho. Hwɛ, a—a anweapradaaso, kaktus
ketewa bi a ɛwɔ biribi a ɛtarewɔ ho. Namonimdeɛ saa yɛ? Ɛno yɛ
ahaban ketewa bɛtɛɛ a ɛsomboɔ a ɛnyaa nsuo biara, ɛkyinkyim
ne ho ara sɛ ɛyɛ biribi a ɛtare. Na sɛ wo hunu obi te saa a,
ebia na ɔyɛ ɔkra a ɔsomboɔ a anka ɔbɛtumi anya nsuo yie, anka
ɛbɛyɛ ahaban ketewa bɛtɛɛ anaasɛ biribi. Nanso sɛ anka saa no,
ɛkyinkyim ne ho kɔsi sɛ ɛyɛ biribi a ɛtare, na ɛrebobɔ biribiara,
mo nim, ɔrehwehwɛ mfomsoɔ. Adeɛ baako pɛ a ɔhia yɛ nsuo. Ne

nyinaa ne no. Ɛhia ɛhia a—a ɔhyewbɔ, anaasɛ mmubuo, foforɔ yɛ
firi Awurade hɔ. Ɛbɛ—ɛbɛbue ne ho ketewa no mu, sɛ wo de no
bɛto nsuo no mu a.
89 Nanso, ɛno ne tebea a wɔn a wɔte saa beaeɛ no ɛsɛ sɛ wɔfa
mu wɔ hɔ. Na wɔn a wɔpɛ sɛ wɔtena ase wɔ saa tebea no mu
no, baabi a biribiara ɛrebobɔ ɛne akasakasa wɔ, ɛna ntɔkwa ne
ɛhuro te saa, ɛyɛ, wobɛtena saa tebea no mu, ne nyinaa ne no.
Nanso ɛnsɛ sɛ yɛtena hɔ, ɛnhia mma yɛn sɛ yɛtena hɔ.
90 Afei, saa Horeb yi ne baabi a Onyankopɔn aba mu buueɛ wɔ
nnipa no ho, ɛfiri sɛ na wɔakyinkyini wɔ beaɛ yi ɛna wɔakɔ wura
saa tebea yi mu. Na Ɔde wɔn baa hɔ pɛɛ, ɛfiri sɛ na wɔrennante
kwan no mu. Wɔfirii kwan no—no ankasa so, kɔfaa fa nohoa
kwan no so. Na ɛmaa Onyankopɔn yɛɛ biribi a na ɛyɛ hu paa.
Ɔno…Ɛmaa Onyankopɔn maa Mose faa atemmuo poma no a na
ɔde abu aman no atɛn no, na ɔde bɔɔ Ɔbotan no mu, maa nsuo
pue baae.
91 Afei, adesua fɛɛfɛ bi wɔ ha sɛ yɛbɛtumi anya a, hwɛ. Na
esiane sɛ yɛnya asetena mu nnoɔma, na ɛbuso wɔ wiase, ɛne
nnoɔma, ɛmaa Onyankopɔn faa wiase atemmuo no bɔɔ Ɔno Ara
ne Ba, ɛwɔ Kalvari, sɛdeɛ yɛbɛtumi akɔ wɔ faahodie mu. Mo
hunu deɛ merekyerɛ no?
92 Afei, sɛdeɛ ɛbɛyɛ a wɔde nnipa yi bɛba nsuo ho no nti,
akyire yi wɔbaa hɔ no, saa beaeɛ wesee yi danee Kalvary. Na
ɛhɔ na Onyankopɔn ka kyerɛɛ Mose sɛ, Ɔkaa sɛ, “Fa poma no
ɛne mpanimfoɔ no, na monkɔ, na Mɛgyina Ɔbotan no so wɔ
wanim.” Na saa Ɔbotan yi ne Kristo. Na Mose, ɔde poma no
a ɔde atemmuo baa Israel man so no, ɔfaa saa poma korɔ yi
ara ɛna ɔde Onyankopɔn atemmuo bɔɔ Ɔbotan no. Wohu? Ɔde
nnipa no bɔne no too saa poma no so. A, na ɛsɛ sɛ ɔbɔ nnipa
no. Sɛ anka ɔbɔ nnipa no, ɔbɔɔ Ɔbotan no. Na Ɔbotan no, ɛnam
Onyankopɔn dwumadie so, de nkwagyeɛ baae, de nsuo brɛɛ
nnipa a na wɔreyera. Ɛde nkwa brɛɛ nnipa a na wɔrewuo. Na
ɛno ne deɛ Onyankopɔn yɛɛeɛ sɛ ɔrefa Ne—N’atemmuo poma, na
ɔde me bɔne ne wo bɔne de akyekyere saa poma no ho; berɛ a na
ɛsɛ sɛ ɛbɔ yɛn, na mmom ɛbɔɔ Kristo; na nsuo firi Ne mu baaeɛ,
a ɛkyerɛ “Honhom,” HonhomKronkron no firi Ne mu na ɛbaaeɛ,
de maa yɛn Nkwa. Afei yɛwɔ Daa Nkwa. Afei, na saa Ɔbotan no
yɛ Kristo. Afei yɛpɛ sɛ yɛhyɛ no nso.
93 Mahunu saa Ɔbotan yi mfonini pii a wɔde nnipa nimdeɛ
akurukyire. Mahunu ɛmu baako a ɛyɛ hu paa, ɛnkyɛreeɛ, kɔpem
sɛ na ɔboɔ ketewa bi a—a da bepɔ bi so. Na—na ɛsɛ sɛ Mose bɔ
saa boɔ yi, na Israel wɔ fam hɔ kurakura tii kuruwa, wɔremawɔn
nsuo a ɛrepete firi saa ɔboɔ yi mu. Afei ɛno yɛ obi nsusuiɛ.
94 Mmom berɛ a saa Ɔbotan yi maa Ne nsuo no, nnipa a wɔboro
ɔpepem mmienu na na wɔwɔ hɔ, mfunumu, yoma, ne biribiara a
aka nkaho na wɔnomm nsuo firii Mu. Ɛyɛ asutene a ɛsɔne gu pii
na ɛpue firii hɔ!

95 Saa kwan no so na wɔbɔ mmɔden sɛ wɔbɛyɛ Kristo, Honhom
Kronkron no ɛnnɛ. “Ɛyɛ nsuo ketewa bi a wɔde pete wo soɔ.”
Hwɛ, dodoɔ a ɛbɛma woagye adi sɛ Nyankopɔn bi wɔ hɔ. Daabi.
96 Ɛyɛ Nsuo a abu afasoɔ! Dawid kaa sɛ, “Me kuruwa yɛ ma
buso!” Ɛyɛ Honhom Kronkron a ɛsɔne gu pii.
97 Nnipa suro No. Nkurɔfoɔ bi ka sɛ, “Ɛyɛ, mesuro kakra sɛ
mɛyɛ yei anaasɛ sɛɛ, anaasɛ sɛ ɛba sɛ mɛkɔ ɛmu pii kakra a.
Mɛtumi akyerɛmo obi a ɔkɔɔmu yie paa.” Nanso worenkyerɛ saa
ɔbaako no awannkɔ ɛmu paa no.Wohu? Aane, nawɔn awɔannkɔ
ɛmu paa no nso ɛ?
98 Afei, yanya nnipa bi a wɔwuraa honam mu, na wɔantwe
wɔn ho yie. Na—na ɛnyɛ Onyankopɔn, mmom nnipa no nyaa…
Esiane sɛ ɛnyɛ kandie papa ntira, ɛna deɛ ɛkeka ho, na wɔantwe
wɔn ho yie, na wɔwuraa kateesɛm mu. Na afei wiase nyinaa,
bonsam de kyerɛ wɔn, “Hwɛ saa! Hwɛ saa!”
99 Ɛyɛ, momma me ngyina saa anɔpa yi na mentene me nsa
wɔ saa ɔpepem ahodoɔ du a wɔnhyɛɛ aseɛ da mpo no so.
Na wɔn nso ɛ? Hwɛ, monhwɛ wɔn tebea. Monhwɛ aberanteɛ
bi te sɛ Eichmann ɛnnɛ, a ɔwɔ deɛ ɛkorɔn paa…Wɔka
sɛ, “Pentekostefoɔ no nni su papa na wɔwɔ subammɔne, na
wɔnsuaa nwoma,” ɛna deɛ ɛkeka ho te saa. Monhwɛ Eichmann,
nwomanim ni baako a ɔkorɔn paa wɔ wiase. Na ɔkumm, mmɔfra
ɔpepem nsia ɛna mmaa ɛna mmarima, akra ɔpepem nsia. Mompɛ
sɛ motene mo nsa wɔ obi te saa so.
100 Nanso obi ketewa a ɔntumi nkenkan, ɛyɛ den, ebia wammɔ
din bi wɔ Twerɛ Kronkron no mu yie, na, anaasɛ ebia ɔkaa biribi
anaasɛ ɔyɛɛ biribi bɔne, anaasɛ ɔyɛɛ mfomsoɔ bi, kowaa nkrataa
no pɛ sɛ wɔtwerɛ to baabiara, na wɔka sɛ, “Mommfa mo ho nto
wɔn so.”
101 Afei sɛ wɔntumi mfa wɔn ho nto wɔn so a, adɛn nti na ɛnyɛ
nwomasua, nnoɔma ɛne animdefoɔ a wɔwɔ ɛnnɛ yi? Monhwɛ
Adolf Hitler. Monhwɛ ewiase adwene ɛnnɛ. Monhwɛ wɔn. Tete
nsɛm no, “Abomu no a wɔde ma dabodabo bedeɛ no wɔde ma
dabodabo nini.”
102 Adeɛ a ɛsɛ sɛ wo yɛ ne sɛ wobɛtumi, ɛnamHonhomKronkron
no so, akyekyɛ mu deɛ ɛyɛ papa ne bɔne, na wafa deɛ ɛyɛ papa
ne bɔne.
103 Afei, yɛhunu sɛ saa Kalvari a na wɔwɔ no, ɛna nkwa nsuo no
ɛrepu ma nnipa no.
104 Afei, nnipa no bi wɔ no wɔn akoma ne wɔn adwene so,
sɛ Israel nyinaa nomee, ɛna wɔhyehyɛɛ mfunumuu no ɛna
wɔkyekyeree wɔn nnoɔma wɔ wɔn pɔnkɔ so, ɛna deɛ ɛkeka ho,
ɛna wɔfaa wɔn mmɔfra na wɔnante kɔɔ baabi foforɔ, na wɔgyaa
Ɔbotan no hɔ, a ɔrepete nsuo. Ɛno yɛ mfomsoɔ.
105 Saa Ɔbotan no dii wɔn akyi, na saa nsuo no dii wɔn akyi. Afei
wɔ Korintofoɔ a Ɛdikan, ti 10 no, me gyedi, ɛne nyiyimu 11 no,

mobɛtumi ahunu, sɛ “Saa Ɔbotan no dii Israel akyi.” Baabiara a
wɔkɔɔeɛ ɛfiri saa da no rekɔ, Ɔbotan no ne wɔn kɔɔeɛ, na nsuo
no dii wɔn akyi.
106 Nsɛsoɔ fɛɛfɛ bɛn nie, ɛna a—a ɛyɛ nkutamu fɛɛfɛ ɛna sekyɛ
de ma ɔgyedini ɛnnɛ, na ɔnim sɛ saa Ɔbotan no a wɔpiraa no
berɛ bi no, saa Nsuo no a ɛhwiee prɛko firii Kalvari no, ɛne yɛn
kɔ baabiara a yɛwɔ! Oh, me! Ɛrensane nkɔ baabi, na ɛnka sɛ,
“Ɛyɛ, yɛnyaa Nsuo ɛnnora akyi, ɛwɔ hɔ.” Yanya Nsuo ɛnnɛ, ɛha
pɛɛ, ɛfiri sɛ na saa Ɔbotan no yɛ Kristo! Na Kristo te sɛ deɛ ɔteɛ
ɛnnora, ɛnnɛ, ɛne daapem.
107 Hwɛ, saa Ɔbotan no dii Israel akyi. Wɔanni Ɔbotan no akyi
da, mmom Ɔbotan no na ɔdii wɔn akyi. Amen. Israel kɔɔ wɔn
akwantuo no. Na wɔwɔ adeɛ baako a na ɛsɛ sɛ wɔyɛ, ɛno yɛ, sɛ
wɔrehwɛ tee paa, tee paa akɔ bɔhyɛ asase no so pɛɛ. Na Ɔbotan
no ɛne nsuo no dii wɔn akyi.

…Ɔbotan no di wɔn akyi:…

Korintofoɔ a Ɛdikan ka saa kyerɛ mo, ti 10 no. Ne nyinaa yɛ.

…saa Ɔbotan no na ɛyɛ Kristo.
108 Onyankopɔn faa nnipa no atemmuo na ɔde too Kristo so, na
ɔbɔɔ No. Mo hyɛɛ no nso, na ɛkam bi wɔ Ɔbotan no mu, ɛfiri
saa berɛ no? Na Ɔbotan no nyaa ɛkam bi wɔ mu, baabi a Mose
bɔɔeɛ no. Na Kristo nyaa ɛkam bi, berɛ a na wɔbɔɔ No no, “Yɛn
mmarato nti na wɔpiraa No, na Ne mmaa ntampeɛ na wɔde asa
yɛn yadeɛ.” Ɛfiri saa Nkwa no mu na Nkwa Nsuo no ba ma yɛn
ani gye ɛnnɛ!
109 Afei, sɛdeɛ wɔbɛnya saa Nkwa yi no, monkae, Kristo Nkwa
no ne Asafo no na ɛtena. Halleluya! Oh, sɛ yɛbɛtumi ato yɛn
adwene sekyɛwɔ hɔ simma du a ɛdisoɔ yi a! Kristomfiri Asafo no
mu. “Mɛka mo ho berɛ biara, mpo kɔsi wiase awieɛ.” Ɛyɛ nnipa
a na wɔfiri Kristo mu, ɛnyɛ Kristo na ɔbɛgya nnipa no hɔ. Nnipa
no firi Ne mu, wɔnam wɔn annyeanie so. Wɔgya Kristo hɔ, ɛnyɛ
Kristo na ɔregya nnipa no hɔ.
110 Israel na wɔfirii nsuo no ho, ɛnyɛ nsuo no na egyaa Israel hɔ.
Wohu? Ɛfiri sɛ, Twerɛ Kronkron ka no pefee sɛ, “Ɔbotan No ɛne
nsuo no dii Israel akyi.” Ɔdii wɔn akyi! Baabiara a wɔkɔɔeɛ no,
Ɛkɔɔeɛ, nso.
111 Oh, mepɛ sɛ, anɔpa yi, sɛ anka yɛwɔ berɛ a, yɛbɛbue akɔ
Yoshua ti 1 no, baabi a Ɔkaa sɛ, “Baabiara a mo nan bɛtia no,
Mede ama mo. Baabiara a mo kɔ no, Awurade mo Nyankopɔn ka
mo ho. Monsuro onipa biara. Monyɛ ɔkokoɔdurufoɔ! Baabiara a
mobɛtia no, Me ne mo na ɛwɔ hɔ pɛɛ, ɛmfa ho ne baabi a ɛwɔ.”
Onyankopɔn ne Yoshua na ɛrekɔ!
112 Onyankopɔn korɔ No ara ne N’Asafo na ɛrekɔ anɔpa yi.
Momma yɛnom mfiri Asutire yi mu nohoa. Baabiara a mobɛtia
no, ɛhɔ pɛɛ na Onyankopɔn bɛka mo ho, ama mo nsuo na wama

moNkwa. “Mɛka mo ho berɛ biara, mpo kɔsi berɛ awieɛ.” Kristo
te sɛ deɛ ɔteɛ ɛnnora, ɛnnɛ, ɛne daapem. Onyankopɔn mmara no.
113 Afei moka sɛ, “Ɛnneɛ, Onuabarima Branham, adɛn nti na
yɛnnyɛ nnoɔma no a ɛsɛ sɛ yɛyɛ no? Sɛn na ɛteɛ nti na yɛn
akyɛdeɛ ɛne nnoɔma a ɛwɔ asafo nomuno ɛnna adi yie,mmɛduru
baabi a ɛsɛ sɛ ɛba? Sɛn na ɛteɛ nti na yɛn asafo no mpagya
mmɛduru baabi a ɛsɛ sɛ ɛba?” Nnipa no, wɔ sɔhwɛ berɛ mu no,
twe wɔn ho te sɛ deɛ Israel yɛɛeɛ no. Wɔdwenee sɛ Nyankopɔn
agya wɔn.
114 Nanso, monkae, Ɔbotan no amfiri Israel nkyɛn da. Israel na
ɔgyaa Ɔbotan no hɔ, wɔn werɛ firii sɛ Ɔbotan no ka wɔn ho berɛ
biara. Na ɛwɔ hɔ pɛɛ, ɔne wɔn kɔɔ kwan no awieɛ pɛɛ. “Ɔdii wɔn
akyi.” Na ɔne wɔn kasa. Sɛ wɔkasa a na ɔte. Anaasɛ, na wɔhu
wɔn ho.
115 Na Kristo nso nyɛ saa! Ɔne Asafo no ɛnnɛ, Ɔne wɔn kasa. Mo
mu binom asane wɔn akyi, na moayɛ deɛ ɛnyɛ, na moayera saa
anigyeɛ no, na mo Nsuo no awe. Ɔdaso ara ne mo rekasa. Ɔdi
moakyi. Ɔnim anammɔn biara a mo tuo ɛne biribiara a moyɛ.
N’ani agyina sɛ ɔbɛtie mo sɛ morefrɛ No aba tebea no mu.
116 Na saa Pentekoste anammɔntuo kɛseɛ yi ɛnnɛ no,
Onyankopɔn retwɛn sɛ mobɛfrɛ No aba tebea no mu. Mone
No kɔso ara kasa. Ɛwom sɛ y’ayɛ mfomsoɔ, ɛna yayɛ bɔne, ɛna
yadane y’akyi ama No, ɛna—ɛna yayɛ nnoɔma a anka ɛnsɛ sɛ
yɛyɛ, nanso Ɔka yɛn ho. Kristo kaa sɛ Ɔbɛka yɛn ho.
117 TwerɛKronkron no kaa sɛ, “Nsuo no dii Israel mma no akyi.”
Berɛ a sukɔm dee wɔn no, na wɔnim sɛ nsuo no bɛn.
118 Afei, saa nnoɔma yinom no mmara na ɛdi so. Onyankopɔn
nhyehyɛeɛ nyinaa ɔde mmara ato ho. Afei yɛbɛfa…Momma
yɛnyina simma ntam.
119 Momma yɛmfa ewiase. Ɛdanedane ne ho, dɔnhwere aduonu-
nnan biara ɛkyim ne ho wie, ewie pɛ paa, sɛ…Yɛntumi
nyɛɛ da, yɛne yɛn abɔdeɛmu nyansapɛ nyinaa, sɛ yɛbɛma
akyerɛkyerɛberɛ ama berɛ a ɛwie pɛ. Berɛ koro biara,
akyerɛkyerɛberɛ a ɛyɛ paa a wɔyɛ no, wɔ afe no mu no, ɛnya
simma ka ho anaasɛ simma no bi firi so. Nanso ewiase no
nnii hwammɔ da mmom ɔwɔ hɔ wɔ kɛ so. Ɛwie pɛ ara kɔsi sɛ
ɛnnɛ abɔdeɛmu nyansapɛfoɔ, nsoromma ho animdefoɔ bɛtumi
aka akyerɛ mo, ɛbɛyɛ mfirinhyia aduonu firi seesei anaasɛ
mfirinhyia aduonnum firi seesei, ɛyɛ owia ɛne bosome no bɛsane
baako ho. Sɛ ɛdanedane ne dɔnhwere aduonu-nnan kɔntɔnkrɔn
no a, na ɛdanedane ne berɛ fa kwan no mu ma ewiem nsakraeɛ,
ɛmpaho da. Halleluya! Ɛyɛ pɛpɛɛpɛ, ɛfiri sɛ ɛrekɔ so sɛdeɛ
Onyankopɔn mmara teɛ.
120 Wɔnim berɛ pɛpɛɛpɛ a saa ahum bɛfiri hɔ, ɛwɔ simma no so,
ɛfiri sɛ wɔnim berɛ a bosome no ba fam. Na Onyankopɔn nam
mmara so ahyehyɛ biribiara wɔ ne kwan so. Na sɛ saa bosome
no kɔ fam a, na ɔde ahum no afiri hɔ. Sɛ saa bosome no ba soro

a, na ɔde ahum no aba. Na wɔnim pɛpɛɛpɛ, ɔnam berɛ so, berɛ
a saa bosome no bɛba fam. Wɔbɛtumi de ato asranna nwoma so
ama mfirinhyia a ɛdi animu, na aka akyerɛ wo, simma mu, berɛ
a saa ahum no bɛfiri aseɛ aba fam. Nokorɛ, ɛfiri sɛ saa kwan no
so na bosome no apue, ɛfiri sɛ wahyehyɛ no Onyankopɔn mmara
kwan so.
121 Da bi no, na megyina, Tadeɛ Michigan ho. Na me kɔɔ Tadeɛ
Superior ho, mewɔ kwan so rekɔ Canada, saa nsutam kakraa
no. Na me gyinaa hɔ, na me susuu sɛ, “Ɛbɛyɛ akwansini dodoɔ
sɛn na wode bɛtwa saa nsuo kɛseɛ a ɛwɔ ha yi?” Na afei akyire
yi a metwaa Mich-…, anaasɛ, Tadeɛ Superior no, mɛwura
Michigan, aka kakra na ɛne nsutam no ayɛ pɛ. Na ɛhɔ no,
ɛfiri Tadeɛ Superior ɛrekɔ Tadeɛ Michigan, ɛfiri Tadeɛ Michigan
ɛrekɔ Tadeɛ Ontario, na ɛyɛ…na Huron, ɛne tadeɛ no nyinaa
a akabom. Ɔpepepem ahodoɔ ɔpepepem ahodoɔ ɔpepepem sɛn,
ɛna nsuo ankorɛ buburugyaa sɛn na ɛwɔ saa tadeɛ yi mu!
122 Na wɔ Nevada soro nohoa, ɛna wɔ Arizona, New Mexico,
CaliforniaApueɛ, asase a awowesee akar ɔpepepemda hɔ, ahyeɛ.
Ɛno yɛ asase a anyini sɛ, sɛ saa nsuo no bɛtumi akɔ saa asase
no so a, saa ɔman yi bɛtumi ama wiase aduane adi, a yɛnya
nnipa a ɛkɔm de wɔn, na yɛbɛnya mmorosoɔ ato agu po mu.
Ɛyɛ nokorɛ! Akar ɔpepepem a wɔde bɛdua ton ɔpepepem ɛyɛ
aborɔdwomaa na kabage, na adua na—na lɛtus, na radish na
sɛlɛri, na kukumba, na pii a ɛka ho. Wɔbɛdua no asase no so,
ɛyɛ—ani agyina rehwehwɛ nsuo.
123 Na nsuo no nie wɔ soro ha, ɛna asase no nie wɔ fam ha. Afei
yɛtumi hunu, na yɛnim sɛ ɛbɛyɛ, ɛfiri sɛ yɛbɛtumi ahwehwɛ nsuo
no mu na yahu sɛ ɛyɛ papa, na yahwehwɛ dɔteɛ no mu na yahu sɛ
ɛyɛ bedeɛ. Seesei, deɛ yɛbɛtumi apɛ nyinaa, ɛnka wɔn mmom da.
Mmom, mmara bi wɔ hɔ, na saa mmara yɛ tumi a ɛtwe biribi ba
fam. Afei, sɛ yɛbɛtumi ayɛ adwuma sɛdeɛ tumi a ɛtwe biribi ba
fam teɛ a, yɛbɛtumi de nsuo agu asase no biara so, yɛretwe nsuo
afiri tadeɛ no mu na yɛde agugusoɔ. Nanso ɛsɛ sɛ yɛyɛ adwuma
sɛdeɛ tumi a ɛtwe biribi ba fam teɛ. Yɛrentumi nya ɔpɛ wɔ hɔ.
Yɛrentumi nteateam wɔ hɔ. Yɛrentumi ntwa adwo wɔ hɔ. Ɛsɛ sɛ
yɛyɛ adwuma sɛdeɛ tumi a ɛtwe biribi ba fam teɛ, na yanya no
wɔ hɔ. Onyankopɔn de biribiara hyɛ mmara ase.
124 Ɛha, na meredwene sɛ, me nnim sɛ ebia mekaa yei kyerɛɛ mo,
anaasɛ manka a. Na me wɔ Kentucky, reyɛ mpuro ahayɔ, mene
OnuabarimaWood, bɛyɛ afe a abɛsene korɔ no. Na yɛn…Mpuro
no na wɔn ho ayɛ na, na enti yɛkɔɔ onua bi fie, sɛ yɛrekɔ bisa
afa ahayɔ ho. Na ɔbarima bi wɔ asase akar bebree, na nnua pii
wɔ saa asase no so. Nanso Onuabarima Wood ka kyerɛɛ me, sɛ,
“Ɔbarima no yɛ obi a ɔnye Nyankopɔn nni. Ɔyɛ—ɔyɛ annyeannie
ni.” Enti ɔkaa sɛ na ɔnim no, enti ɔno…anaasɛ na ne papa nim
no, ɔbɛkɔ hɔ na wabisa sɛ yɛbɛtumi anya kwan akɔyɛ ha wɔ hɔ
a.

125 Yɛkaa lɔre kɔɔ aberanteɛ no fie wɔ soro hɔ. Na ɔno ne
ɔbarima foforɔ, wɔn baanu wɔ wɔn mfie bɛyɛ aduɔson mu, na
wɔte aprɛ dua ase. Na Owura. Wood kɔɔ saa ɔbarima yi nkyɛn,
na ɔka kyerɛɛ no sɛ, “Mɛtumi ayɛ ha kakra wɔwo beaɛ ha anaa?”
Na ɔkaa sɛ, “Ɛyɛ,” ɔkaa sɛ, “ne nyinaa yɛ.” Ɔkaa sɛ, “Wood bɛn
ne wo? Wo yɛ Jim Wood abarimaa anaa?”

Ɔkaa sɛ, “Me yɛ.”
126 Ɔkaa sɛ, “Ɛyɛ, panin Jim na ɔyɛ nokwafoɔ, ɛne deɛ ɛkeka ho.”
Ɔkaa sɛ, “Mo bɛtumi ayɛ ha baabiara a mo pɛ, wɔ mw beaeɛ ha.
Mewɔ akar boro ɔha-bebree wɔ ha, mo mmoa mo ho. Monkɔ saa
wura no mu, baabiara a mopɛ. Momfa no sɛdeɛ mo wɔ fie.”
127 Me tenaa lɔre no mu, ɛfiri sɛ me susuu sɛ ɔsɛmpakani no ne
deɛ ɔnye nyankopɔn nni kɔ bom a ɛnyɛ yie, sɛ yɛrekɔbisa adom
bi afiri deɛ ɔnye nyankopɔn nni hɔ a.
128 Enti afei ɛyɛɛ kakra no, OnuabarimaWood kaa sɛ, “Ɛyɛ, afei,
mɛtumi ama me hwɛfoɔ aka me ho anaa? Me susu sɛ ɛbɛyɛ yie sɛ
ɔbɛba.”
129 Na saa ɔbarima akɔkora yi danee ne ho wɔ ne poma so, na
ɔkaa sɛ, “Wood, wopɛ sɛ wo kakyerɛ me sɛ wo agyae wo ho mu
ara, kɔsi sɛ ɛsɛ sɛ wo nya ɔsɛmpakani wɔ wo nkyɛn baabiara a
wo kɔ?”
130 Na ɛno nti, me susuu sɛ, ɛno akyiri no, ɛbɛyɛ sɛ mɛfiri lɔre no
mu. Enti me firii lɔre no mu sii fam, na me kasa kyerɛɛ aberanteɛ
panin simma kakraa bi. Na ɔmaa me hunuu no ntɛm so sɛ ɔmfa
asɛnkafoɔ nyɛ adwuma pii, ɛfiri sɛ ɔsusuu sɛ wɔrekasa fa biribi
a na wɔnnim hwee fa ho.
131 Ɔkaa sɛ, “Wɔsu fa biribi a wɔnnim hwee fa ho. Ɛyɛ,” ɔkaa
sɛ, “sɛ onipa bi kasa kyerɛ me a, mepɛ sɛ ɔnim deɛ ɔrekasa fa
ho no.” Afei, ɛno yɛ nteaseɛ papa. Ɛno yɛ nteaseɛ papa. Ɔkaa
sɛ, “Afei, sɛ obi kasa kyerɛ me a, Mempɛ sɛ ɔbɛkasa afa bibiri
biribi-fofofrɔ, nsusuiɛ a ɔnnim hwee mfa ho. Mepɛ sɛ ɔka biribi a
ɔnim deɛ ɔrekasa fa ho no.” Ɛyɛ, me dii ɛno ni. Me nyaa ɔbuo wɔ
aberanteɛ panin no mu.
132 Na enti me kaa sɛ, “Ɛyɛ, sɛ ɛteɛ no, ɛno yɛ obi a ɔrekyerɛ ɔno
ara n’adwene.”
133 Na ɔkaa sɛ, “Na ɔsɛnkani baako bi wɔ hɔ a ɔbaa ɔman yi
mu ha, mfirinhyia kakra a abɛsene korɔ, a ɔyɛɛ nhyiamu bi wɔ
Acton.” Na ɔkaa sɛ, “Saa ɔsɛnkani no, anadwo bi, na ɔyɛ hɔhoɔ
wɔ ɔman no mu, ɔka kyerɛɛ a—a awuraa bi a na bɔte atiefoɔ no
mu, ‘Wo wɔ duku wɔ wo kotokuo mu. Na wo yɛ Owurayere. Sɛɛ-
ɛne-sɛɛ. Na wo wɔ onuabaa yarefoɔ bi wɔ bepɔ no so ha. Ne din
de Sɛɛ-ɛne-sɛɛ. Ɔrewu, ɔwɔ kokoram a ɛwɔ yafunu mu.’ Na ɔkaa
sɛ, ‘Fa saa duku yi na fa to wo nuabaa no so, na kakyerɛ no sɛ,
“SƐDEƐ AWURADE SEƐ NIE, ɔrenwu, mmom ɔbɛtena ase.”’”
134 Ɔkaa sɛ, “Saa ɔbaa korɔ yi ara na ɔyɛ yɛn adamfo.” Na ɔkaa
sɛ, “Yɛde saa duku yi kɔmaa saa ɔbaa yi wɔ soro hɔ, anaasɛ, saa

ɔbarima yi, uh, onipa no…” Ɛdikan ɔkaa sɛ, “Saa ɔbaa yi, me
yere ɛna me na yɛwɔ soro hɔ saa anɔpa no na yɛfaa, yɛtwɛnee
saa ɔbaa yi. Na ɔbaa no ho nyɛ koraa! Na adɔkotafoɔ no apo no,
mmerɛ tenten a abɛsene korɔ. Na ɔbaa no ho nyɛ koraa kɔsi sɔ
na ɛsɛ sɛ yɛde ntoma pagya no, de no si kuruwaba so, sane pagya
no. Yɛdanedane no wɔ ntoma mu, na ne ho nyɛ koraa.” Ɔkaa sɛ,
“Anadwo baako bi, ɛwɔ hɔ, dede bi baae te sɛ deɛ obi awuo.”
135 Na ɛyɛ Ben na ɔwɔ hɔ no, ɔde saa duku no, ɔde rekɔ hɔ. Me
gyedi sɛ na ɛyɛ wo, na ɛnyɛ saa anaa, Ben? [Onuabarima Ben
Bryant ka sɛ, “Amen. Amen.”—Ɔs.] Na ɛyɛ Onuabarima Ben na
ɔwɔ hɔ, ɔrefa saa duku no, ɛfiri sɛ ɔfaa ɔbaa no kɔɔ hɔ.
136 Na ɔkaa sɛ, “Anɔpa a ɛdisoɔ no, na ɔredi aprɛ pae.” Na ɔkaa
sɛ, “Ɔbaa no nyɛ ɔno ara n’adwuma, mmom na ɔyɛ ne yɔnko
adwuma nso. Na ne ho ayɛ no den paa!” Ɔkaa sɛ, “Afei madwene
ho mprɛ pii. Sɛ mehunuu saa ɔsɛnkani no a, na ɔnim deɛ ɔrekasa
fa ho no a,” ɔkaa sɛ, “Me—mepɛ sɛ me ne no kasa.”
137 OnuabarimaWood hwɛɛ me, ɛna me hwɛɛ no. Yɛgyina hɔ, yɛ
ho ayɛ fi, ɛna yɛrefiri mfifire ɛna efi, yatena wura no mu, ɛna—
ɛna mpuro mogya ayɛ yɛn ho nyinaa. Na enti me kaa sɛ, “Ɛyɛ,”
me kaa sɛ, “ɛyɛ…Wokyerɛ sɛ wo bɛtumi akasa akyerɛ saa onipa
yi na ɔbɛka akyerɛ wo sɛnea ɔyɛɛ saa anaa?”

Ɔkaa sɛ, “Aane, owura, ɛno ne deɛ merekyerɛ.”
Me kaa sɛ, “Ɛyɛ, ɛno—ɛno yɛ ade papa.”

138 Na meredi ne aprɛ baako. Na ɛhono no ayɛ akokɔsradeɛ, mo
nim,wɔ afe nomu, wɔ Ɔsanaamu. Enti namewɔ saa aprɛ ketewa
yi, na mawewe ho. Name kaa sɛ, “Ɛno yɛ aprɛ papa paa.”Me kaa
sɛ, “Nna tenten sɛn na saa dua no awɔ hɔ?”
139 “Oh,” ɔkaa sɛ, “Me duaa saa dua nowɔ hɔ, mfirinhyia aduasa
anaasɛ aduannan a abɛsene korɔ, anaasɛ biribi foforɔ.”
140 “Aane, owura.” Me kaa sɛ, “Mepɛ sɛ me bisa wo asɛm bi.” Me
kaa sɛ, “Kwan bɛn sowɔwiase…Mehunu saa aprɛ no atete afiri
saa dua no so, na n’ahaban no atete agu fam, na ɛha ɛwɔ Ɔsanaa
mfinimfini.” Na me kaa sɛ, “Yɛnyaa ewiem nwunu mpo, yɛnyaa
asukɔtweaa anaasɛ biribi mpo, na nso saa nhaban no atete afiri
saa dua no so. Adɛn nti na ɛte saa?”

Ɔkaa sɛ, “Ahoɔden no afiri dua no mu.”
“Oh,” me kaa sɛ, “ɛhen na ɛkɔɔeɛ?”
Ɔkaa sɛ, “Ɛkɔɔ ne nhini no mu.”
Na me kaa sɛ, “Ɛnneɛ na mmerɛ tenten sɛn na ɛbɛtena hɔ?”
Ɔkaa sɛ, “Kɔsi asusoberɛ.”

141 Na me kaa sɛ, “Afei ɛbɛsane aba soro, na ɛde nhaban foforɔ
bɛba ama nwunu, aprɛ foforɔ adi.”

Ɔkaa sɛ, “Ɛyɛ nokorɛ. Ɛyɛ nokorɛ pɛpɛɛpɛ.”

142 Me kaa sɛ, “Ɛyɛ, mepɛ sɛ me bisa wo biribi, owura. Wo kasa
fa saa nkurɔfoɔ yi a wɔnnim deɛ wɔrekasa fa ho no ho.” Me kaa
sɛ, “Wo bɛtumi akyerɛ me mu Onyansafoɔ no a ɔma saa ahoɔden
no firi saa dua no mu? Sɛ ɛtenaa hɔ wɔ awɔ berɛ no mu a, dua no
bɛwu. Wo bɛkum dua no. Nkwa aba no wɔ saa ahoɔden no mu.”
Enti me kaa sɛ, “Ɛbɛkum dua no. Onyansafoɔ bɛn na ɔma saa
ahoɔden no firi saa dua no mu, ɛkɔ nhini no mu fam, na ɛtena
hɔ kɔsi susoberɛ, na afei ɛsane ba soro bio na ɛde aprɛ pii sane
ba?” Me kaa sɛ, “Fa nsuo gu bokiti mu na fasi dua so, na hwɛ sɛ,
wɔ Ɔsanaa mu no, ɛbɛkɔ fam dua no mu na asane aba soro wɔ
susoberɛ mu. Wohu?” Me kaa sɛ, “Mmara bi wɔ hɔ, ɛyɛ abɔdeɛ
mmara. Onyansafoɔ bi na ɔde saa mmara yi sii hɔ. Ɛnyɛ ɛno nko
ara, na mmom saa Onyansafoɔ korɔ no ara na ɛsɛ sɛ ɔma saa
mmara no yɛ adwuma, ɛno na ɛma no kɔ dua no nhini no mu, na
ɛsane ba nakyi.”

Ɔkaa sɛ, “Na menwenee ho saa da.”
143 Me kaa sɛ, “Wo bɛtumi…Sɛwo bɛtumi ahunu Onyansafoɔ a
ɔma saa ahoɔden no firi saa dua mman no so, ɛkɔ nhini no mu na
ɛsane ba nakyi, ɛno ne saa Onyansafoɔ korɔ no ara a ɔka kyerɛɛ
me wɔ hɔ saa anadwo no, ‘Kɔ, fa saa duku no gu ɔbaa no so.’”

Ɔkaa sɛ, “Na wo ne saa ɔsɛnkani no anaa?”
Me kaa sɛ, “Aane, owura, ɛyɛ nokorɛ.”

144 Afe a ɛtwaa mu no na me wɔ (na wafiri hɔ), na berɛ a na ne
kunafoɔ no te abranaa no so no, ɛrehwane aprɛ no, a ɛfiri saa
dua korɔ no ara no. Onuabarima…Ɛdikan anka wɔrebɛpamo
yɛn afiri hɔ, na wɔnnim deɛ yɛyɛ. Na mekɔe na meka kyerɛɛ no
fa ho, sɛ yɛnyaa akwanya firii ne hɔ. Na ɔkasa faa ho, ɔkaa sɛ,
“Ɔpaeemu yie faa Kristo ansana ɔwuuiɛ.”
145 Mo ahunu, ɛdeɛn na saa dua no yɛ, Onyansafoɔ bɛn na ɔma
ɛno kɔ fam? Ɛyɛ mmara. Ɛyɛ mmara a Onyankopɔn ahyehyɛ no
yie. Na saa mmara no yɛ Onyankopɔn mmara a ɔbɛhwɛ asɛmtire
no so. Amen.
146 Mo nim, memfa ho ne sɛnea wo team dodoɔ, na woka
sɛ—woka sɛ seesei, “Ɛrenhyerɛn, owia renhyerɛn bio saa
ahuhuroberɛ yi.” Ɛbɛhyerɛn, sɛ ɛteɛ biara. Dodoɔ a woreka sɛ,
“Me—me—meremma anadwo mma.” Ɛbɛba, sɛ ɛteɛ biara. Ɛfiri
sɛ saa adeɛ yi a yɛte so yi, a wɔfrɛ no wiase no, ɛyɛ Onyankopɔn
mmara na ɛhyɛ soɔ.
147 Afei, anuanom ɛne nuammaa, mepɛ sɛ me bisa mo biribi.
Afei, sɛ wawo yɛn foforɔ wɔ Onyankopɔn Honhom mu a…
Onyankopɔn nni ɛfa bi a ɛyɛ ketewa mmerɛmerɛ ɛna ɛfa bi a
ɛyɛ kɛseɛ a ahoɔden wɔ mu, Ɔyɛ Onyankopɔn mua! Na sɛ mo
wɔ Onyankopɔn dodoɔ wɔ mo mu a, kɔsi sɛ na Ɛyɛ sunsum kɛkɛ
a, ɛno yɛ tumi dodo sɛ ɛbɛyɛ asase foforɔ. Ɛno yɛ tumi dodoɔ
sɛ ɛbɛyɛ bosome foforɔ ɛne nhyehyɛeɛ foforɔ. Ɛyɛ Onyankopɔn,
na ahoɔden wɔ mu! Na seesei ara gyedini biara a ɔwɔ ha yi
wɔ Daa Nkwa, a ɛyɛ, Onyankopɔn Honhom a ɔwɔ wo mu; tumi

dodoɔ a ɛbɛtumi anyane owufoɔ, ɛbɛtumi asa ɔyarefoɔ yadeɛ,
ɛhyehyɛ ɛkwan tebea ahodoɔ. Nanso wo, ɛyɛ mmara na ɛdi soɔ,
saa Honhom no a ɛwɔ womu no. Moyɛ Onyankopɔnmmamarima
ɛne mmammaa. Saa Honhom korɔ no ara a mo wɔ no mo mu no,
ɛbɛma mo ho so wɔ owusɔreɛ da no mu.
148 Yesu, berɛ a na Ɔwɔ asase so ha no, berɛ a Ɔwuiɛ no, Ne
kra siane kɔɔ asamado, “Na ɔkɔ kaa asɛm no kyerɛɛ ahonhom
a wɔwɔ afiase no, akra a wɔwɔ afiase no, a wansakyera wɔ Noa
abodwokyɛre nna no mu no.” Ne nipadua kɔɔ damena no mu.
Nanso ansana Ɔwuiɛ no, Ɔde Ne Honhom hyɛɛ Nyankopɔn nsa
mu. Ne Honhom kɔɔ Onyankopɔn nkyɛn, Ne kra kɔɔ asamado,
na Ne nipadua kɔɔ damena no mu. Na Yesu wɔsii no kwan firii
owusɔreɛ mu kɔsii sɛ Twerɛsɛm no bɛtumi aba mu. Wantumi
ansane n’akyi, ɛfiri sɛ na ɛsɛ sɛ Ɔtena damena no mu nna
mmiɛnsa awia ne anadwo. Mmom berɛ a Twerɛsɛm no nyinaa
baa mu no, saa akwansideɛ wɔyi firii hɔ; Ne Honhom siane kɔɔ
Ne kra mu, Ne kra kɔɔ Ne nnipadua mu, na Ɔsɔree bio.
149 Na sɛ yɛwu a, yɛn kra bɛkɔ Onyankopɔn afɔrebukyia no ase;
baabi ame nyaa akwanya hunuuɛ, anɔpa bi a abɛsene korɔ, sɛdeɛ
mo nim no, wɔ anisoadehunu mu no, baabi a Twerɛ Kronkron no
kasa fa ho no, “Yɛn honhom no bɛkɔ Onyankopɔn a Ɔde maaeɛ
no nkyɛn, na yɛn nnipadua bɛsane akɔ asase dɔteɛ mu.” Nanso
da bi, sɛ Twerɛsɛm no bamu a, yɛn honhom no bɛfiri Nyankopɔn
nkyɛn, ɔbɛfa ɔkra no, ɛne ɔkra no akɔ nnipadua no mu. Na Tumi
a ɛbɛma yɛn asɔre no, ɛwɔ yɛn mu seesei ara! Seesei yɛwɔ Ɔsoro
hɔnom. Seesei yɛwɔ owusɔreɛ no Tumi mu.
150 Sɛ anka nammara bi nni hɔ a, mmammarima ɛnemmammaa
a wɔfiri Nyankopɔn mu bɛbɔ ewiase wɔ ha na wɔn nko ara
akɔtena hɔ. Wo wɔ Tumi no wɔ wo mu sɛ woreyɛ. Sɛ wowɔ
Onyankopɔn Tumi no sunsum wɔ wo mu a, wowɔ Tumi sɛ wo yɛ.
Onyankopɔn yɛ tumfoɔ. Moahu deɛ merekyerɛ no? Tumi a ɛwɔ
wo mu no bɛyɛ, wobɛtumi akasa ama wiase aba na wakɔ tena
mu. Halleluya! Wo na wowɔ hɔ no.
151 Ɛno ne Tumi a ɛwɔ Asafo no mu seesei, nanso ɛyɛ mmara
na ɛdisoɔ. Na saa mmara no nyɛ sɛ “woredi mmarasɛm ahodoɔ
bi soɔ.” Ɛyɛ gyidie mmara. Yesu kaa sɛ, “Adeɛ nyinaa tumi yɛ hɔ
mawɔn awɔgyedie.” Na sɛ wo bɛtumi agye adi a, deɛ Nyankopɔn
bɛdiwo kra kan amawagye adi biara no, ɛno yɛwo dea. Baabiara
a wo nan bɛtumi atia no, gyidie nti, Onyankopɔn de ama wo.
Amen! Ɛyɛ wo dea, wo na ɛwɔ woɔ, sɛ wo bɛtumi ahunu safoa no
a ɛbue gyidie mmara no ma woɔ no a. Mo ahunu deɛ merekyerɛ
no? Saa Tumi no ɛyɛ biribi na ɛdisoɔ…Sɛ wo yɛ Onyankopɔn
ba a, wo yɛ Onyankopɔn babaa a, ɛno mfiri wo mu da. Ɛka wo
ho berɛ nyinaa. Nanso, wo gyidie firi Ho, nanso Ɛdaso ara wɔ hɔ.
Halleluya!
152 Sɛ wɔgye wo nkwa a, Onyankopɔn ma wo gyidie ma wo
sɔre firi asase so efi no mu. Wo gyedie na ɛdi wiase nnoɔma so

nkonim. Ɛdeɛn ne wo gyedie? Wo gyedie a ɛwɔ saa dwumadie a
Onyankopɔn de asie wɔ wo mu no, de ayɛ wo Nyankopɔn ba. Wo
gyae w’atorɔdie, wo gyae wo korɔnobɔ, wo gyae wo nsanom, ɛfiri
sɛ wo gyidie ma wo so tra saa. Amen. Sɛ wannyɛ a, wo nni gyidie
biara. “Na gyidie nti na wagye wo nkwa, na ɛno nam adom so.”
153 Gyidie dodoɔ a wo bɛnya no, ɛno ne Tumi dodoɔ a wobɛtumi
anya, ɛfiri sɛ wo mu na Tumi a ɛbɛma wo abɔ Ɔsoro ɛne asase
teɛ. Onyankopɔn te mo mu, na mo yɛ Onyankopɔn mmamarima
ɛne mmammaa. Amen! Mo na mo wɔ hɔ no. Nanso, ɛyɛ wo
gyedie. Yesu kaa sɛ, “Sɛdeɛ wo gyedie teɛ no, ɛnyɛ saa mma
wo. Sɛ wobɛtumi agye adi a, adeɛ nyinaa tumi yɛ hɔ. Nokorɛ,
meka kyerɛ mo sɛ, sɛ moka kyerɛ bepɔ yi sɛ, ‘Tutu,’ na woannye
akyinnyeɛ, na mmom wogye deɛ wo kaaeɛ no di a!”
154 Afei na nnipa suo bɛn na ɛsɛ sɛ yɛyɛ, yɛwɔ gyidie wɔ saa
Kristo ɔgyeɛ kɛseɛ yi a ɛte yɛn mu yi, saa Ɔbotan a wɔpiraa no yi
a ɛmfiri Asafo nomu da? “Mekamo ho berɛ biara, mpo kɔsi wiase
awieɛ,” nkwagyeɛ ne Tumi kɛseɛ a ɔpu ba a ɛwɔ-Hɔ berɛ nyinaa
na ɛhwie firi Kalvari gu Asafo no mu, ɔteasefoɔ Nyankopɔn a
ɔwɔ-Hɔ berɛ nyinaa, ɔhwie kɛseɛ a ɔdi akyire, Ɔbotan a wapira
no a ɔne yɛn kɔ wɔ yɛn akwantuo no mu.
155 Israel yeraa ne gyidie. Wɔfirii kwan no so. Wɔfirii aseɛ maa
wɔn kɔn dɔɔ nam nkukuo no. Sɛ anka wɔde gyidie tenaaeɛ a,
ɛna wɔgyedii sɛ Onyankopɔn de wɔn bɛkɔ asase no so a, anka
biribiara rensi wɔn kwan. Na wɔadikan abue po mu dada, na
wɔde ɔyaredɔm aba wɔn atamfoɔ so. na wɔabɔ wɔn atamfoɔ no
asennua muwɔ wɔn akyi, na wɔanante kɔ asase no so, na wɔdaso
ara antumi annya gyidie a wɔdekɔ bɔhyɛ no mu.
156 Yoshua ne Kaleb nyaa saa gyidie no! Wɔkaa sɛ, “Yɛbɛtumi
adi nkonim wɔ biribiara a ɛbɛba yɛn anim no so.”
157 Ɛno ne asafo no haw. Yɛbɛtumi adi yadeɛ biara so nkonim.
Yɛwɔ Tumi no wɔ yɛn mu. Yɛyɛ Onyankopɔn mmamarima ɛne
mmammaa, biribiara rentumi ngyina yɛn anim. Adeɛ baako pɛ,
Ɔpɛ sɛ ɔnya obi a ɔbɛgye adie, deɛ ɔbɛgye deɛ Onyankopɔn ayɛ
ama no dada adie. Ɛnyɛ yɛbɛ yɛ; yɛyɛ seesei ara! Na daa-teasefoɔ
no Animpa no Honhom ka yɛn ho. Amen! Wo na wowɔ hɔ no.
158 Ɛno ne deɛ merekyerɛ berɛ a me kasa faa asɛmtire no ho
anɔpa yi, Nsuo A Ɛfiri Ɔbotan No Mu A Ɛwɔ-Hɔ Berɛ Nyinaa.
Nsuo a ɛfiri Ɔbotan no mu a ɛwɔ-hɔ berɛ nyinaa wɔ ha seesei
ara, saa Nsuo a ɛwɔ-hɔ berɛ nyinaa a ɛfiri saa Ɔbotan a wɔpiraa
no wɔ Kalvari no. Berɛ a saa Honhom Kronkron no pue firii Ne
mu wɔ Kalvari no, ɛno na ɛsane baa Asafo no so wɔ Pentekoste
Da no, saa Honhom Kronkron korɔ no ara na ɔwɔ ha anɔpa yi.
Na Ɔde bɔhyɛ ama yɛn!
159 Ɛno nti na, menam ayarefoɔ no anim, berɛ a Ɔhyɛɛ me nohoa
no, me gyedie no; Onyankopɔn kaa saa! Saa kwan no so na
anisoadehunu teɛ; Onyankopɔn hyɛɛ bɔ! Onyankopɔn rentumi
nni atorɔ.

160 Gyedi! Ɛsɛ sɛ wo gyedi. Ɛsɛ sɛ Biribi wɔ hɔ, a ɛbue saa kwan
no, ɛbue saa adeɛ no ma wo kɔ mu. Deɛ yɛhia no ɛnnɛ nnyɛ
sɛ yɛmmɔ mpaeɛ ngye Tumi pii. Wowɔ Tumi dodoodo sɛ wode
bɛyɛ asase foforɔ. Deɛ wo hia yɛ gyidie a wode saa Tumi no bɛyɛ
adwuma. Deɛ wo hia ne sɛ wobɛdi saa abrabɔ no so, na wode
onyamesom pa tena ase, sɛ wo bisa Nyankopɔn biribi a, wo nim!
Yɛwɔ ahotosoɔ wɔ Onyankopɔn mu, ɛwɔ ɛno mu. Yɛnim, sɛ yɛdi
N’Ahyɛdeɛ soa, Ɔremfa adepa biara nkame yɛn, sɛ yɛne No nante
a. Onyankopɔn ne yɛn na ɛnam. Oh, me!
161 Na mmom na wɔwɔ biribi baako yɛ. Na mmom na wɔwɔ
biribi baako yɛ, ɛno yɛ, tena kwan no so tee. Ɛnwɔ ntwɛtwɛdɛ nkɔ
ha, na nwɔ ntwɛtwɛdɛ nkɔ sɛɛ; mmom tena kwan no so! Asafo No
wɔ biribi baako yɛ, tena kwan no so! Na wɔwɔ Ogya Fadum, a na
wɔwɔ no, sɛ wɔde wɔn ho bɛsi kwan no so adi saa Ogya Fadum
no akyi. Ɛno ne deɛ ɛdii wɔn anim. Deɛ na wɔtumi hunu, na ɛno
ne Ogya Fadum no. Wɔhunuu No sɛ ɔreyɛ adwuma afa Mose mu,
na wɔhunuu sɛ ɔno ne kandifoɔ no.
162 Ɛnnɛ yanya Asɛm no. Yɛdi Asɛm no akyi. Na yɛhunu Asɛm
no sɛ ɔreyɛ adwuma wɔ agyedifoɔ no mu, na yɛnim sɛ ɛte saa,
afei. Onyankopɔn ne yɛn reyɛ adwuma, ɔresi Asɛm no so dua a
nsɛnkyerɛnneɛ di akyire! Yɛne Asɛm no na ɛtena. Asɛm no de
ɛho nsunsuansoɔ ba.
163 WɔneMose tenaae. Ɛfiri sɛ, Ogya Fadum no, Mose dii N’akyi.
Na wɔdii n’akyi. Berɛ a wɔfirii aseɛ dane tiaa Mose no, na
wɔkasakasa tiaa Nyankopɔn na wɔtiaa Mose no, na ɛsɛ sɛ wɔwɔ
ntwɛtwɛdɛ kɔ ɛfa baako ɛne ɔfoforɔ. Ɔhaw ahodoɔ baa mu.
Nokorɛ.
164 Yɛne Asɛm no tena, na Asɛm no de nsɛnkyerɛnneɛ ba. Yesu
kaa sɛ, “Nsɛnkyerɛnneɛ yi bɛdi wɔn a wɔbɛgye Asɛm no adie
akyi.” Hwɛ, ɛne no ntena…Wo ne Asɛm no ntena, Asɛm no de
nsɛnkyerɛnneɛ ba. Nanso, Mose, ɛdeɛn na ɔyɛɛeɛ?
165 Wɔkyinkyini firii ho, na ɛdeɛn na wɔyɛɛeɛ? Wɔkyinkyini firii
kwan no so, na wɔhweree wɔn nsuo a na wɔnya no.
166 Me susu sɛ ɛno ne deɛ asafo no ayɛ ɛnnɛ. Wɔrekyinkyini firi
Twerɛsɛm no kwan no so. Wɔafiri ho kɔ isms ahodoɔ mu.Wɔafiri
ho kɔ nnoɔma nketewa bi ho a ɛnsɛ sɛ wɔyɛ. Wɔgyee nnoɔma
binom too mu. Wɔgyee nnoɔma bi te sɛ Asomafoɔ Gyidie too
mu. Ɛhen na wo hunu saa wɔ Twerɛ Kronkron no mu? Wɔgyee
katekism ahodoɔ a wɔkenkeneeɛ too mu. Wɔgyee asɔrefekuo too
mu sɛ anka ɛbɛyɛ suahunu no. Wɔgyee nsam nkyea too mu sɛ
anka ɛbɛyɛ awo foforɔ suahunu no. Wɔgyee mpeteɛ too mu sɛ
anka ɛbɛyɛ nsuo mu asubɔ no. Wɔgyee bɔne tebea too mu, “Agya,
Ɔba, ɛne Honhom Kronkron,” berɛ a biribiara saa nni Twerɛ
Kronkron no mu. Twerɛ Kronkron no kaa sɛ, “Wɔ Yesu Kristo
Din mu!” Adeɛ baako pɛ na wo bɛyɛ sɛ wopɛ saa Nsuo korɔ
no ara a, sane bra kwan no so bio. Sane wakyi kɔ so…Ɔmfirii

hɔ nkɔɔe; Ɔdaso ara wɔ ha. Wo faa gyidie ahodoɔ sɛ anka ɛbɛyɛ
Kristo. Subammɔne de mo kyinkyinii.
167 Ɔbaako kaa sɛ, “Ɛyɛ, me yɛ Mɛtɔdisni.”

Ɔfoforɔ no ka sɛ, “Me yɛ Baptisni.”
Ɛno kyerɛ sɛ wo nyɛ Kristoni, afei. Yɛyɛ Kristo dea! Yɛyɛ Ne

dea.
Wo ka sɛ, “Ɛyɛ, sɛ, me, Baptisni?”
Sɛ deɛwo yɛ nyinaa ne no a, ɛnneɛ nawonyɛKristo dea biara,

wo yɛ Baptistni.
Wo ka sɛ, “Ɛyɛ, me yɛ Pentekosteni.”
Sɛ woyɛ Pentekosteni asɔrefekuo ni a, na deɛ moyɛ nyinaa ne

no.
168 Nanso, sɛ wanya pentekoste suahunu no a! Na pentekoste
Asɛm no bɛso pɛntɛkoste suahunu! Di adekorɔ no ara a asuafoɔ
no yɛɛeɛ no akyi no, tena soro hɔ kɔsi sɛ wɔde HonhomKronkron
no bɛhyɛ wo mma.
169 Na afei sɛ wo ne Asɛm no bɔ abira a, saa honhom no a ɛwɔ
wo mu no ɛne deɛ Asɛm no ka bɔ abira a, ɛnneɛ na ɛnyɛ Honhom
Kronkron no a. Ɛyɛ bonsam no na ɔresua Honhom Kronkron no.
Wo hunu baabi a yaduru? Oh, yɛn mu binom kaa kasa foforɔ,
na yɛwɔ nteamu ɛne nnoɔma te saa, na yɛpoo saa nnoɔma foforɔ
yinom nyinaa. Yɛpenee so maa biribiara a ɛnni Twerɛsɛm no mu
baa asafo no mu. Ɛhe na yɛwɔ ɛnnɛ? Yasane aba anweapradaa
foforɔ so, ɛkuo a ayɛ wesee. Yɛyɛɛ nhyehyɛeɛ, ɛna yɛhweree yɛn
Nsuo. Ɛno ne deɛ Pentekoste yɛɛeɛ pɛpɛɛpɛ. Berɛ a ɔfirii aseɛ yɛɛ
nhyehyɛeɛ no, ɔfirii aseɛ sɛee ayɔnkofa, na wɔreka sɛ, “Ɛyɛ, afei
yɛrennɔm, sɛ saa nnipa yi gye saa di a.”
170 Monkɔ so, mo ne no ntena kɔsi sɛ ɔbɛba Nokorɛ Asɛm no
mu, Nokorɛ nimdeɛ no. Deɛ ɛteɛ biara, ma no nkɔ, sɛ ɛteɛ biara.
Monkɔ so, monyɛ sɛ anuanom.
171 Nanso, oh, na ɛsɛ sɛ yɛyɛ nhyehyɛeɛ, na yɛka sɛ, “Ɛyɛ,
esiane sɛ monyɛ Oneness nti, esiane sɛ monyɛ Twoness, anaasɛ
Threeness, anaasɛ te sei, yɛne mo nnya ayɔnkofa biara.” Afei sɛ
yɛyɛ saa a, ɛdeɛn na yɛyɛ? Yɛde yɛn ho ba anweapradaa so bio.
Ɛyɛ nokorɛ!
172 Nanso, monkae, berɛ a Israel kyinkyini firii kwan no so no,
kwan a ɛkɔ bɔhyɛ asase no so no, Ɔbotan no ammfiri wɔn ho da;
Ɔtenaa hɔ pɛɛ, saa ara na nsuo no yɛɛeɛ. Saa ara na Honhom
Kronkron no teɛ, ɔretena hɔ pɛɛ. Ɛnsɛ sɛ yɛsane kyinkyini.
173 Afei, ɛha Onyankopɔn rekyerɛkyerɛ yɛn adeɛ kɛseɛ bi.
Onyankopɔn rekyerɛkyerɛ yɛn adesua bi wɔ ha. Kristo wɔpiraa
no prɛko, ɔmaa yɛn pentekoste suahunu, berɛ baako, de maa
obiara. Afei, berɛ a wɔpiraa saa Ɔbotan no, na ɛnsɛ sɛ wɔpira
No bio. Wɔpiraa no baako pɛ.

174 Mose yɛɛmfomsoɔ sɛ ɔpiraaNo deɛ ɛtɔsommienu, de rekyerɛ
ne gyidie a ɛyɛ merɛ wɔ Mpata no mu. Mmom berɛ a wɔpiraa
Kristo prɛko no, yɛnim sɛ ɛnsɛ sɛ wɔpira No bio. Ɛyɛ, ɛdeɛn na
naMose reyɛ?Mose na ɔreyɛ biribi foforɔ, ɔrebɔmmɔden sɛ ɔbɛyɛ
biribi foforɔ.
175 Na saa kwan no so na yɛn asɔfoɔ no ayɛ no ɛnnɛ. Wɔabɔ
mmɔden sɛ wɔbɛyɛ biribi foforɔ. “Yɛbɛyɛ yɛn ho Assemblies of
God. Yɛbɛyɛ yɛn ho Pentekoste Church of God. Yɛbɛyɛ yɛn ho
Agyinatukuo Kɛseɛ no. Yɛbɛyɛ yɛn ho yei, sɛɛ, anaasɛ ɔfoforɔ
no.” Ɛno nyɛ deɛ Onyankopɔn yɛɛeɛ. Ɛno nyɛ Ne nsusuɛ.
176 Kristo wɔpiraa no prɛko. Ɛno ne suahunu kann no. Ɛno ne
kwan kann no. Wɔ Pentekoste Da no, Petro kaa sɛ, “Monsakyera
mo adwene, mo nyinaa, na wɔmmɔ mo asu wɔ Yesu Kristo Din
mu.”
177 “Yɛde nsuo pete wɔ ‘Agya, Ɔba, Honhom Kronkron din mu,’
yɛma gyidie ahodoɔ nyinaa bi ɛne biribiara a ɛfa Ho.” Sɛ yɛfiri
Asɛm no ho a, ɛnyɛ nwanwa sɛ yɛrentumi nkɔ baabiara. Wahu?
178 Onyankopɔn kyerɛkyerɛ yɛn adesua bi. Na ɛnsɛ sɛ Mose
ka sɛ, “Afei yɛbɛfiri biribi foforɔ ase wɔ ha seesei, na yɛbɛyɛ
nhyehyɛeɛ na yɛbɛyɛ Katolik asafo no.” Ɛno ne adeɛ a ɛdikan a
wɔyɛeɛ. Daabi, afei ɛyɛɛ kakra akyire no, “Ɛyɛ, yɛbɛfiri biribi
foforɔ ase afiri ɛno ho, yɛbɛyɛ Lutafoɔ no.” Afei Anglikan baae,
na afei Baptis no, ɛne deɛ ɛka ho, ɛne Campbellfoɔ, ɛna Kristo
Asafo, ɛna antikristo, ɛna nnoɔma foforɔ nyinaa. Hwɛ, wɔn
nyinaa firii aseɛ kɔɔe, ɔbaako di ofoforɔ akyi, ɔbaako di ɔfoforɔ
akyi, wɔreyɛ asɔrefekuo ahodoɔ ɛna nhyehyɛeɛ ahodoɔ. Ɛno nyɛ
ɛno a. Hwɛ hɔ deɛwɔreyɛwɔ hɔ?Wɔrepira Ɔbotan no bio, de afiri
biribi foforɔ ase. Yɛnhia nkyerɛkyerɛ foforɔ.
179 Onipa biara a ɔwɔ Twerɛ Kronkron no mu no wɔbɔɔ no asu
wɔ Yesu Kristo Din mu. Onipa biara a ɔwɔ Twerɛ Kronkron no
mu a ɔnyaa Honhom Kronkron no, ɔbaa no Onyankopɔn kwan
so, ɔkwan pɛpɛɛpɛ a Onyankopɔn faa so yɛɛ no. Wɔyɛɛ adekorɔ
no ara bi. Wɔnyaa suahunu korɔ no ara bi. Nsɛnkyerɛnneɛ korɔ
no ara dii wɔn akyi. Nnwuma korɔ no ara dii wɔn akyi. Adɛn?
Wɔnam Ɔbotan no so na ɛbɔɔ wɔn bra. Wɔnyaa Nsuo korɔ no ara
bi.
180 Na, ɛnnɛ, deɛ nti yanya gyidie pii ɛne asɔrefekuo bebree, ɛne
sɛ yɛrehyɛ biribi foforɔ ase. Yɛnhia biribi foforɔ biara. Monsane
mo akyi!
181 Mose na ɛnsɛ sɛ ɔpira Ɔbotan no bio, ɔfiri biribi foforɔ ase. Na
ɛsɛ sɛ ɔkasa kyerɛ wɔn, wɔ tete Botan nomu. Oh, Mewɔ anidasoɔ
sɛ mo ateaseɛ saa! Mose na ɛsɛ sɛ ɔkasa kyerɛ tete Ɔbotan no,
Ɔbotan a wɔpiraa no no; na ɛnyɛ sɛ ɔbɔ mmɔden pira No bio,
ɛnyɛ sɛ ɔbɔ mmɔden firi biribi foforɔ ase, mmom ɔkasa kyerɛ tete
Biribi no!
182 Onyankopɔn, boa me! Sɛ me wu sɛ ohiani a, wɔ asɛnka pono
no akyi a, Mɛkasa afa Ɔbotan kann no ho! Mɛkasa afa suahunu

kann no ho. Mɛkasa afa Twerɛsɛm kann no a ɛmaa wɔn Honhom
Kronkron asubɔ no ho, “Monsakyera mo adwene, mo nyinaa, na
wɔmmɔ mo asu wɔ Yesu Kristo Din mu mma mo bɔne fakyɛ,
na mobɛnya Honhom Kronkron akyɛdeɛ no.” Nsuo No a ɛretene
firi Ɔbotan no mu a ɛwɔ-Hɔ berɛ nyinaa no daso ara ka yɛn ho.
Ɛbɛwo adekorɔ no ara bi. Ɛde anisoadehunu bɛba. Ɛde ayaresa
bɛba. Ɛde nkɔmhyɛ ahodoɔ bɛba. Ɛde biribiara a wɔyɛɛeɛ bɛba.
183 Berɛ a Israel sanee wɔn akyi dii Twerɛsɛm no santene mu
bio no, na wɔsane baa kwan no so no, wɔkɔɔ bɔhyɛ asase no so.
Mmom wɔdii mfirinhyia aduannan.
184 Pentekoste adi bɛyɛmfirinhyia aduannan anaasɛ aduonnum,
wɔrekyinkyini wɔ serɛ so. Monsane mmra Ɔbotan no ho! Ɛno na
yaniwa tua no. Ɛno nie, wɔatwerɛ no wɔ Asɛm no mu ha pɛɛ.
Honhom Kronkron no wɔ ha reyɛ ade korɔ no ara a Ɔyɛeɛ berɛ
biara no, enti Nsuo no a ɛwɔ-Hɔ berɛ nyinaa no wɔ ha. Monsane
mmra Ho, monsane mmra kane no ho, kann no. Sɛn na na ɛteɛ
wɔ kann no mu?
185 “Ɛyɛ, wɔkyeaa ɔsɛnkafoɔ no nsam”? Biribiara nni hɔ saa.
“Wɔbɔɔ wɔn asu wɔ ‘Agya, Ɔba, Honhom Kronkron din mu’”?
Biribiara saa nni hɔ. Onipa biara nni Twerɛ Kronkron no
mu, baabiara, anaasɛ akyire, mfirinhyia ahasa a ɛwɔ Twerɛ
Kronkron no akyi, wɔbɔɔ no asu ɛwɔ “Agya, Ɔba, Honhom
Kronkron din mu.” Ɛno yɛ Katolik gyidie, ɛnyɛ Twerɛ Kronkron
nkyerɛkyerɛ. Wohu?
186 Na wɔwɔ Honhom Kronkron no. Saa nsɛnkyerɛnneɛ yi dii
wɔn a wɔgyediiɛ no akyi. Ɔbɛyɛ no bio ɛnnɛ. Saa Ɔbotan no ɔwɔ-
hɔ te sɛ deɛ Ɔteɛ daa no, saa Ɔbotan a wɔpiraa no no!
187 Mommma yɛn nka sɛ, “Ɛyɛ, afei wo deɛ bra na bɛka yɛn
Pentekoste asafo no ho, na bra yɛn Pentekoste tebea no mu.”
“Daabi, wo deɛ bra na bɛka Baptis no ho, anaasɛ Mɛtɔdisfoɔ
no, anaasɛ Prɛsbiterian, anaasɛ Katolik.” Ɛno ne deɛn? Ɛno yɛ
sɛ worepira Ɔbotan no bio, worebɔ mmɔden ahyɛ biribi foforɔ
ase.
188 Kakyerɛ wɔn sɛ, “Monsakyera mo adwene, na wɔmmɔ mo
asu wɔ Yesu Kristo Din mu,” mma wɔn bɔne fakyɛ, “na saa
nsɛnkyerɛnneɛ yi bɛdi wɔn a wɔbɛgye adie akyi.” Afei wɔde
wo asane asi kwan so, asane wakyi kɔ Nsuo korɔ no ara ho.
Nsuo korɔ No ara bɛma ahodwoɔ korɔ no ara. Ɛbɛma nnipadua
no nhohoroeɛ korɔ no ara. Ɛbɛma nhohoroeɛ tumi korɔ no ara.
Ɛbɛma ayaresa tumi korɔ no ara. Ɛbɛyɛ adekorɔ no ara a Ɔyɛeɛ
berɛ bi, sɛ yɛbɛsane yakyi aba Honhom korɔ no ara mu a.
189 Nkwa a ɛwɔ bobe dua mu bɛwo bobe. Sɛ ɛyɛɛe afe a etwaa
mu no a, ɛbɛwo ade korɔ no ara afe woi. Ɛno yɛ Onyankopɔn
mmara. Onyankopɔn mmara no ne sɛ, sɛ yei yɛ bobe a, gyae no
saa ara, ɛbɛso bobe. Wo bɛtumi de biribi foforɔ afra no, nanso
gyae no saa ara na ɛbɛsane aba bobe korɔ no ara bio.

190 Enti yɛde Pentekoste nnoɔma afra asafo no, yɛde Baptis
nnoɔma, yɛde Mɛtɔdis nnoɔma, yɛde Presbiterian nnoɔma,
yɛde—yɛde Anglikan nnoɔma, ɛna ism ahodoɔ biara bi. Adɛn nti
na wonngyae no saa ara? Monsane mmra Bobe no mu, ɛbɛsane
aba Tumi korɔ no ara mu. Amen! Amen! Mepɛ saa.
191 “Yɛrefiri biribi foforɔ aseɛ.” Adekorɔ no ara a na yayɛ. Ɛnyɛ
sɛ yɛrekyerɛ yɛn tumi. “Dɔkota Sɛɛ-ɛne-sɛɛ na ɔhyɛɛ asafo kɛseɛ
Sɛɛ-ɛne-sɛɛ ase ɛwɔ sɛɛ-ɛne-sɛɛ-ɛne-sɛɛ.” Ɛno nte saa.
192 Ɛno ne deɛMose kaaeɛ, “Mɛkyerɛ wɔn deɛmɛtumi ayɛ. Mede
bɛba, sɛ ɛteɛ biara!” Ɔde bɔɔ No, amma. Ɔteaam bio, “Mɛkyerɛ
deɛ mɛtumi ayɛ!” Onyankopɔn ne no dii asie de ma saa.
193 Ɛnnwene sɛ, sɛ wo “sɔ asɔrefekuo bi mu a.” Onyankopɔn ne
wo bɛdi asie ama saa. Ɛyɛ nokorɛ pɛpɛɛpɛ. Ɛsɛ sɛ wo sane ba saa
ade kann no ho. Sane bra.
194 Kasa kyerɛ nnipa no. (Mɛnka nkyerɛ wɔn sɛ, “Wo deɛ bra
bɛka yɛn asafo no ho. Wo deɛ bra bɛka yɛn gyidie.”) “Wo sane
bra na bɛsakyera w’adwene, na wɔmmɔ wo asu wɔ Yesu Kristo
Din mu, mma wo bɔne fakyɛ; na wobɛnya Honhom Kronkron
akyɛdeɛ no, sɛ w’akoma yɛ papa a. Na saa nsɛnkyerɛnneɛ yi bɛdi
agyedifoɔ no akyi. Agyedifoɔ kuo no, saa nsɛnkyerɛnneɛ yinom
bɛka wɔn ho.” Ɛfiri sɛ adɛn? Ɔbotan No, Ɔbotan a wɔpiraa no no
ɛne Ne Nkwa Nsuo reba yɔɔ, ɛreyɛ adekorɔ no ara a Ɔyɛɛeɛ wɔ
akyire hɔ no. Ɔrentumi nyɛ ho hwee. Oh, aane.
195 Yɛpɛ sɛ yɛkyerɛ biribi, na yɛka sɛ, “Yɛyɛ Mɛtɔdisfoɔ, ɛne
Baptisfoɔ.”
196 Kasa kyerɛ Ɔbotan no, Ɔwɔ-Hɔ berɛ nyinaa. Mmɔ mmɔden
sɛ wobɛka Ho. Na me “ka ho” wɔ aseɛ ha. Ɛmmɔ mmɔden sɛ
wobɛka Ho. Worentumi nka Yei ho, ɛno ne adeɛ baako a ɛyɛ
nokorɛ. Wobɛtumi aka Mɛtɔdis ho, wobɛtumi aka Baptis ho,
wobɛtumi aka Pentekostefoɔ ho, wobɛtumi aka Anglikanfoɔ ho,
mmom worentumi nka Yei ho. Daabi. Ɛsɛ sɛ Yei hyɛ wo mma.
Ɛnkɔ ka Ho; ma Ɛnhyɛ wo mma. Ne nyinaa ne no. Ɛde deɛn na
ɛrehyɛ wo mma? Ɛde Tumi na ɛrehyɛ wo mma, ɛde Honhom no
ahyɛ wo mma, ɛde Nkwa ahyɛ wo mma, ɛde anigyeɛ ahyɛ wo
mma, asomdwoeɛ, abodwokyɛre, ntoboaseɛ, ayamyɛ, Honhom
Kronkron mu Tumi wɔ w’abrabɔ mu, ɛfiri sɛ daa Animpa no wɔ
hɔ. Monkae.

Ɛsɛ sɛ mewie ɛfiri sɛ ɛreyɛ aka akyire.
197 Nanso, monkae, saa Ɔbotan no amfiri wɔn nkyɛn da. Amfiri
wɔn nkyɛn da. Na Kristo rennya yɛn da; Kristo kaa sɛ, “Mɛka
mo ho berɛ biara, mpo akɔsi wiase awieɛ.” Ɛyɛ nokorɛ saa? Na
saa Ɔbotan no ne wɔn tenaae kwan no so nyinaa ɛfiri Horeb
kɔɔ Nebo. Ɛyɛɛ saa. Kɔɔ Yordan no ho, na Ɛdaso ara wɔ hɔ. O
Nyankopɔn, mepɛ sɛ me hunu No wɔ Yordan no ho!
198 Mose, berɛ a na ɔwɔ Yordan no ho no, na Ɔbotan no ka ne ho
wɔ kwan no so nyinaa. Na ɔgyina soro hɔ, rehwɛ a—a nkurɔfoɔ

bi a wɔasane wɔn akyi na wɔatwe wɔn ho afiri Nyankopɔn ho.
Na n’akoma repere ma wɔn. Na ɔhwɛɛ Yordan no ho. Ɔno na ɔwɔ
Yordan no ho no. Yordan, honhom mu, na merekasa fa ho. Na
ɔno na ɔgyina hɔ no, na owuo reba ne nsa ho. Nanso ɔhwɛɛe, sɛ
ɔda ne nkyɛn na Ɔbotan no da hɔ. Ɔforo gyinaa Ɔbotan no so, na
Abɔfoɔ no baae, wɔfaa no kɔɔe.
199 “Merennya wo da nanso merempa wo da.” Ɛmmfa ho sɛnea
mmerɛ mu den a ɛbɛyɛ, sɛnea yɛbɛnyini, owuo korɔ a yɛbɛwuo,
monkae, Ɔbotan no bɛwɔ hɔ wɔ Yordan. Ɛrennya wo da anaasɛ
ɛrempa wo da. Monkae saa. Nsuo no a ɛfiri Ɔbotan no mu a ɛwɔ-
Hɔ berɛ nyinaa no bɛkɔso aka yɛn ho nkwa mu nyinaa, na mpo
wɔ Yordan no ho.
200 Momma yɛnsi yɛn tiri ase. [Onuabarima bi de afotuo bi ba—
Ɔs.]
201 Berɛ a saa Honhom no retu anammɔn wɔ yɛn ntam no,
Onyankopɔn Honhom no retu anammɔn wɔ yɛn ntam, wɔn mu
bi wɔ ha anɔpa yi a wɔnnim Kristo anaa, na wommɛn—wommɛn
saa Ɔbotan no, wone No nni nkɔmmɔdie anɔpa yi anaa? Nanso
wo nim sɛ Ɔwɔ ha. Monhwɛ No sɛ ɔreyɛ adwuma baabiara, hwɛ
No sɛ ɔnenam ha, hwɛ No sɛ ɔnenam nnipa no mu. Ɛno ne Nsuo
no a ɛwɔ-Hɔ berɛ nyinaa no. Ɛno ne nkwagyeɛ. Ɛno ne Honhom
a ɛde wɔn kuruwa kɔ baabi kɔsi sɛ wɔntumi nnyɛ komm bio, ɛsɛ
sɛ biribi pue ba. Na wo nnim No, wopɛ sɛ wo ma wo nsa so na
wo ka sɛ, “Bɔ mpaeɛ ma me, Onuabarima Branham. Me pɛ sɛ me
hu No seesei. Na mepɛ sɛ me ne No kasa, na mepɛ sɛ me hu No
sɛ Ne Honhom mmaeɛ nyinaa. Mepɛ sɛ me hu sɛ Ɔwɔ me nkyɛn
pɛɛ, berɛ nyinaa. Me gyedi sɛ Ɔyɛ. Nanso mepɛ sɛ me ne no wɔ
nkɔmmɔdie. Na sukɔm de me, na Onyankopɔn mu ɛkɔm de me.
Mepɛ sɛ me hu No yie”?
202 Onyankopɔn nhyira wo, owura. Na Onyankopɔn nhyira wo,
owura. Na wo, onuabarima. Wo, aane, akyirikyiri wɔ akyire
hɔ. Ɛfam ha, awuraa, aane. Aane, awuraa. Yɛhunu wo nsa, na
Nyankopɔn hunu wɔn. Nyankopɔn nhyira wo, aberanteɛ no.
Onyankopɔn nhyira wo. Na wo, awuraa. Amen. Nyankopɔn
nhyira wo. Ɔnhyira wo, onuabaa. Obi foforɔ seesei, wɔ kommyɛ
berɛ no mu. Nyankopɔn nhyira wo, wɔ akyire hɔ pɛɛ, aberanteɛ
kumaa.
203 Monwene ho. Monwene ho, Nsuo a ɛfiri Ɔbotan no mu a
ɛwɔ-Hɔ berɛ nyinaa, saa Honhom korɔ no ara; deɛ Ɔteaam wɔ
hɔ wɔ atemmuo da no maa No, berɛ a Ɔfaa yɛn atemmuo. Na
Onyankopɔn abufuo abaa no bɔɔ No, na wo bɔne akyekyere saa
poma no mu, na ɛbɔɔ No, na Ne Mogya ɛna nsuo pu firii Ne mu
pueeɛ. Ɔkaa sɛ, “Agya, Wo nsa mu na Mede Me Honhom hyɛ.” Na
wɔ Pentekoste Da no, Ɛba bɛnee yɛn kɔɔ akwantuo no. Na Ɛbɛne
yie paa seesei.
204 Wompɛ sɛ woka sɛ, “Makyinkyini afiri fie kɔ akyirikyiri,
Awurade, me reba fie”? Berɛ a yɛreto dwom yei no, sɛ wopɛ sɛ

wo nante ba afɔrebukyia no anim na wo dwira wo ho bio, nso,
wo kra mu, ma Kristo? Amen.

Makyinkyini afiri Onyankopɔn ho kɔ
akyirikyiri, (Afiri kwan no so.)

Afei mereba fie;
Ɔkwan no a ɛyɛ (Annyeannie, wo hu.) m’anante
so akyɛre dodo,

Awurade, mereba fie.

Mereba fie, mereba fie,
Merenkyinkyini bio da;
Bue Wo dɔ nsa mu tɛtrɛɛ,
Afei, Awurade, mereba fie.

205 [Onuabarima Branham firi aseɛ to dwom ne mene mu
Awurade, Mere Ba Fie—Ɔs.]
206 Mmarimaa nkumaa mmiɛnsa nante puee, ntɛmso paa, nisuo
repram wɔn, bɛbutuu afɔrebukyia no ho. Ɛfiri sɛ, wɔanya bɔne
fakyɛ. Wɔnyaa bɔn fakyɛ ansana wɔrefiri wɔn akonwa soɔ, berɛ
a wɔsii wɔn adwene kumaa no pie. Wɔbaa animu na wɔbɛbuu
nkotodwe wɔ ha, sɛ wɔbɛma nnipa no ahunu saa, hwan afa na
wɔwɔ, anɔpa yi.
207 Me susuu sɛ nnipa mpanimfoɔ bi na wɔbɛpɛsɛ wɔyɛ yei, te sɛ
deɛ wɔbɛbu nkotodwe, na waka sɛ, “Awurade, ma—makyinkyini
afiri kwan so kɔ akyirikyiri.Manya adwene ntanta pii, na ɛtɔdabi
a me kyinkyini na makɔtɔ bɔne mu. Afei me—mepɛ sɛ meba
makyi ansana aka akyire. Onyankopɔn, me—mepɛ sɛ me ba.
Mepɛ sɛ me ba na mebu nkotodwe.” Amen.
208 Afei, Arthur Beammmaayewa nkumaammiɛnsa no, asɛ wɔn
kɛseɛ yɛ pɛ, wɔbaa soro ha, bɛbuu nkotodwe.
209 Abaayewa kumaa bi na ɔreba anim no a ɔwɔ ne onuabarima
kumaa foforɔ bi wɔ efie. Da bi na mete hɔ; OwurayereWood baae
na ɔka kyerɛɛ me sɛ, ɔkaa sɛ saa onuabaa yi na ɔrekɔ ayaresabea
na wakɔ wo. Honhom Kronkron no kaa sɛ, “Kɔ ka kyerɛ wɔn sɛ
ɔbɛyɛ abarimaa.” Berɛ a ɔwoo no no, na ɔyɛ abarimaa kumaa.
210 Ayɛ sɛ mmɔfra no anɔpa yi, mmɔfra nkumaa no a wɔpue
firii Onuabaa Arnold adesuabea ketewa no mu, wɔredwira wɔn
abrabɔ. Afɔrebukyia no baabiara, me nifa so, mmɔfra nkumaa
ayɛ hɔ mma.
211 Ɛbɛyɛ kama sɛ yɛbɛto nnwom, afɔrebukyia no, ama nnipa no
a aka no, mpanimfoɔ no.

Afei, Awurade, mereba fie.

Mereba fie…(…?…)

Merenkyinkyini bio da;
Bue Wo dɔ nsa no mu tɛtrɛɛ,
Afei, Awurade, mereba fie.



32 ASƐM A WAKA NO

212 Momma yɛnsi yɛn tiri ase kakra, mma mpaebɔ, mma saa
mmɔfra nkumaa yi.
213 Ɔsoro Agya, sɛ ɔkyena bi reba a, sɛ Yesu bɛtwɛne mfirinhyia
du anaasɛ dunnum a, yeinom na wɔbɛyɛ mmarimaa ne
mmaayewa a wɔbɛsoa saa Nkransɛm akɔma awoɔ ntoatoasoɔ
wɔreba no. Akyinnyeɛ biara nni m’adwene mu, Awurade,
na mmom wɔn nkwa nna nyinaa mu no wɔbɛkae sɛ wɔbaa
afɔrebukyia yi anim. Na wɔyɛ agudeɛ nketewa, Awurade. Wɔn
akoma nketewa bɛtɛɛ no wabu wɔn fɔ anɔpa yi. Wɔn ante
Nkransɛm no nyinaa; berɛ a wɔfirii dan no mu pueeɛ, berɛ
a wɔtiee yɛn Nuabaa Arnold kasa no; wɔtuu anammɔm baa
afɔrebukyia yi ho ha, na wɔde wɔn bra nketewa no rema Woɔ.
214 Afei, Agya, makasa awie sɛ wɔ yɛnmu naHonhomKronkron
no teɛ. Na saa Honhom Kronkron yi, gyidie de saa Honhom yi,
yɛ nnoɔma nyinaa. Na me gyedi sɛ saa dɔnhwere yi ara, Wo de
bɔne biara wɔayɛ bɛkyɛ wɔn. Na merebisa Wo, mede gyidie a
ɛwɔ m’akoma mu nyinaa, sɛ Wobɛkora wɔn nkwa kakra no so
wɔ kwan no so. Mma wɔn mmane mfiri Kwan no so.
215 Nokorɛ ni yei yɛ biribi a ɛyɛ nwanwa. Honhom No kaa
no anɔpa yi, sɛ “yɛbɛhunu biribi nwanwasoɔ.” Onyankopɔn, sɛ
w’agyae sɛ wo ne afoforɔ ɛredi a, fa mmɔfra nkumaa. Sɛnea
anɔpa yi, ɛwɔ afɔrebukyia no anim frɛ no, ɔpanin baako nni
mu, mmom mmɔfra nkumaa dodoɔ na wɔaba. Nanso, na ɛyɛ
Nkransɛm kɛseɛ ne nteaseɛ yɛ den, mpo ma mpanimfoɔ, nanso
mmɔfra no kyeree Ne Honhom no. Yɛda W’ase de ma wɔn,
Agya. Mede wɔn ma Wo, sɛ W’akoa, sɛ nkunimdie nkuruwa firi
nhyiamu yi ase; ɛfiri sɛ, yɛrekae sɛ Nkwa Nsuo no a ɛwɔ-Hɔ berɛ
nyinaa no ne wɔn bɛtena mmerɛ tenten a wɔteaseɛ. Ma wɔn nya
gyedie seesei arawɔ deɛ ɛresie nomu, naNyankopɔn a ɔtweewɔn
firii akonwa no so na ɔsomaa wɔn baa soro ha no, ma wɔn nya
gyidie wɔ saa Onyankopɔn no mu wɔn nkwa nna mu nyinaa. Ma
wɔn ahonhom nkumaa no mmra Wo nkyɛn wɔ wɔn wu da mu;
ɛnsane mmra wɔn nipadua mu wɔ owusɔreɛ da no mu. Wɔyɛ Wo
dea, Agya. Yɛ de wɔn ma Wo wɔ Yesu Din mu.
216 Berɛ a yɛasi yɛn tiri ase yi. Merebɛbisa saa mmɔfra nkumaa
yi nyinaa a wɔwɔ afɔrebukyia no anim no, sɛ wogyedi sɛ Yesu
yɛ w’Agyenkwa ɛna Ɔbaako No a ɔka kyerɛɛ woɔ no, wɔ atiefoɔ
no mu akyire hɔ no, sɛ bra soro ha na bɛbu nkotodwe wɔ saa
afɔrebukyia yi anim. Wo gyedi sɛ Yesu dɔ wo na ɔde wo bɔne
akyɛ wo?Mepɛ sɛ mo nyinaa sɔre gyinamo nan so namo danemo
ho hwɛ atiefoɔ no mu. Yei, saa kwan no so na wobɛtumi akyerɛ
nnipa no sɛ wo gye di sɛ Yesu agye wo nkwa. Afei sɔre gyina wo
nan so, ɛyɛ nokorɛ, na dane wo ho hwɛ atiefoɔ no. Mo mmarimaa
no nyinaa ɛne mmaayewa a mo dɔ Yesu no, mo nsɔre na mo nhwɛ
asɔrefoɔ no, mo mu biara.
217 Na mo mmaayewa nkumaa a mo wɔ animu ha no ɛ? Mo
gyedi? Mo dɔ Yesu? Saa mmaayewa nkumaa yi a mo wɔ ha yi,



NSUO A ƐFIRI ƆBOTAN NO MU A ƐWƆ-HƆ BERƐ NYINAA 33

mo de mo akoma nyinaa dɔ Yesu? Mo dɔ? Mo dɔ No? Mo dɔ No,
m’akomamutɔfe? Sɔre gyina ha, ma nnipa no nhunu sɛ wo dɔ
Yesu. Nyankopɔn nhyira wo.
218 Afei momma yɛndane yɛn ho saa kwan yi so na yɛnto ma
saa nnipa yinom ansana yakɔ, “Yesu dɔ me! Yei me nim, Twerɛ
Kronkron no ka kyerɛɛ me saa.” Wohu? Momma yɛmma yɛn nsa
so berɛ a yɛreto dwom no seesei. Ne nyinaa yɛ, momma yɛnto.

Yesu dɔ me! Yei me nim,
Ɛfiri sɛ Twerɛ Kronkron no ka kyerɛ me saa;
Mmɔfra nkumaa no yɛ Ne dea,
Wɔyɛ merɛ…

219 Afei momma mo nsa so…?…Yɛn nyinaa nkammom:
Aane, Yesu dɔ me,
Aane, Yesu dɔ me,
Aane, Yesu dɔ me,
Twerɛ Kronkron no ka kyerɛ me saa.

220 Afei mo nyinaa nka nni makyi: Me gyedi sɛ Yesu Kristo
ne Onyankopɔn Ba no. Ɛnnɛ, me gye No to mu sɛ me ara
m’Agyenkwa. Ɛfiri ɛnnɛ, ɛrekɔ no, mɛdɔNo namasomNo. Amen.
221 [Onuabarima Ben Bryant ka sɛ, “Onuabarima Branham, me
wɔmmɔfra nnanwɔm’akoma so saa berɛ yi. Wo bɛbɔmpaeɛ ama
wɔn mepa wo kyɛw?”—Ɔs.] Nokorɛ mɛbɔ, Onuabarima Ben.
222 Ɔsoro Agya, saa ɔbarima yi hunu saa mmɔfra nkumaa no
sɛ wɔreba Kristo nkyɛn, na ɔreteam, sɛ agya, de ma ɔno ara
ne mmɔfra. Na Honhom a ɛde saa mmɔfra nkumaa yinom baa
afɔrebukyia no anim no, ma saa Honhom korɔ no ara ngye ne
mma no nkwa, Awurade. Yɛ ma yɛn. Yɛ de wɔn maWo, Agya, wɔ
Yesu Kristo Din mu.
223 Afei sɛdeɛ mo mmɔfra nkumaa no moresane akɔtena mo
akonwa so no, Mepɛ sɛ obiara a ɔwɔ saa santene no so no kyea
saa mmɔfra no nsam, anaasɛ wobɔ wɔn akyi berɛ a wɔrekɔ no.
Mo nyinaa monsane nkɔtena mo akonwa so, kwan yei so. Na
momma obiara ɔwɔ hɔ no mmɔ mmɔfra no akyi. Na yɛde yɛn
akoma nyinaa dɔ mo. Moyɛ Kristo Nipadua no akwaa bi, mowɔ
Ne mu sɛ yɛn a aka no.

Yɛrebɔ nsra akɔ Sion,
Fɛɛfɛ, Sion fɛɛfɛ;
Yɛrebɔ nsra akɔ soro Sion,
Saa Onyankopɔn Kuro fɛɛfɛ no.
Mommra, yɛn a yɛdɔ Awurade no,
Na momma wɔnhun yɛn anigyeɛ,
Monka akoma koro nnwom dɛɛdɛ no ho,
Monka akoma koro nnwom dɛɛdɛ no ho,
Na afei montwa Ahennwa no ho nhyia,
Na afei montwa ho nhyia…

Saa nnwom kɛseɛ papa no! Momma yɛma yɛn nsa so seesei.

Yɛrebɔ nsra akɔ Sion,
Fɛɛfɛ, Sion fɛɛfɛ;
Yɛrebɔ nsra akɔ soro Sion,
Saa Onyankopɔn Kuro fɛɛfɛ no.

Momma yɛn nkyeakyea yɛn ho yɛn ho berɛ a yɛreto dwom
seesei.

Yɛrebɔ nsra akɔ Sion,
Fɛɛfɛ, Sion fɛɛfɛ;
Yɛrebɔ nsra akɔ ɔsoro Sion,
Saa Onyankopɔn Kuro fɛɛfɛ no.

224 Afei momma yɛnsɔre berɛ yasi yɛn tiri ase, berɛ a yɛn…
Onuabarima Teddy bɔ, sɛdeɛ a…
225 Mewɔ abisadeɛ bi wɔ ha, ɛne nnuku ɛne deɛ ɛkeka ho. Ebia
wɔbɛfiri amanɔne. Billy ka kyerɛɛme sɛwɔnyaammɔframpaboa
bi firii abɔfra bi hɔ wɔ England, ne tenten te sɛɛ, adeɛ ketewa no
nyinaa yɛ obubuafoɔ. Na enti ɛsɛ sɛ yɛbɔ mpaeɛ ma ɔno, nso.
226 Na enti…[Onuabarima Ben Bryant ka sɛ, “Onuabarima
Branham, mepa wo kyɛw fa kyɛ me sɛ mereba mu, nanso bɔ
mpaeɛ sɛ, deɛ ɔde bɔɔ yɛn lɔre no mu adano anadwo no, wɔ
manim nifa so no, bɔ mpaeɛ sɛ wɔbɛyi ɛno adie. Bɔ mpaeɛ
sɛ Awurade bɛyi no adie.”—Ɔs.] Amen, Onuabarima Ben, mɛyɛ
saa paa. [Onuabarima Branham firi aseɛ to dwom ne mene mu
Yɛrebɔ Nsra Kɔ Sion.]
227 Sɛnea yɛrebɔ nsra no, Awurade, yɛnim sɛ Ɔbotan no a
wɔpiraa no no ka yɛn ho pɛɛ, deɛ Ɛwɔ hɔ-Daa no Nsuo a ɛfiri
Ɔbotan mu no ne Asafo no na ɛkɔ. O Oniawieɛ Nyankopɔn, sane
mu ma yɛn, anɔpa yi, gyidie a ɛwɔ saa Onyankopɔn yi a ɔka yɛn
ho yi. Me nim sɛ Wo bɛyɛ, sɛdeɛ yɛbɛtumi ahunu adom wɔ Wo
nkyɛn no, sɛ Wobɛtumi de No ahyɛ yɛn nsa. Sɛ Wode No ma
yɛn mmorosoɔ a, annyɛ a na yammfa No annyɛ adwuma yie,
Awurade. Nanso sɛ yɛnya W’anim adom a, ma ɛnyɛ hɔ.
228 Yɛn nuabarima no kaa sɛ obi bɔɔ ne lɔre mu. O Nyankopɔn,
yɛnim sɛ onipa no nni sika a ɔde bɛyɛ saa nnoɔma yinom. Mebɔ
mpaeɛ sɛWo de onipa no bɛba afɔbuo mu, anaasɛ biribi, ɔbɛtumi
asakyera n’adwene sɛ ɔyɛɛ yei, ɔmmra, mɛka sɛ, “Onuabarima,
mɛyɛ wo lɔre no yie, me na me yɛɛeɛ.” Boa Onuabarima Ben ɛne
n’adɔfoɔ.
229 Mewɔ wɔ me nsam nnuku ne abisadeɛ ahodoɔ, wɔwɔ gyidie
wɔ saa Nyankopɔn no mu. Mose nyaa gyidie wɔ saa Nyankopɔn
no mu, ɛna ɔtwaa po no. Daniel nyaa gyedie wɔ saa Nyankopɔn
no mu, na ɔyii no firii gyata amena mu. Shadrak, Meshak, ne
Abednego, wɔnyaa gyidie wɔ Ne mu, na wɔdumm ogya no.
230 Paulo nyaa gyidie wɔ Ne mu, na dakoro bi berɛ a na ɔsom no
ayɛ den paa na Paulo ntumi nnuru obiara so no, ɔfaa duku kɛkɛ,
ɔkaa sɛ, “Me gyedi sɛ Onyankopɔn ka me ho.” Ɔde ne nsa guu
nnuku no so ɛne nkatanimu no, na ahonhom bɔne firii nnipa no

so, ɛne yadeɛ ɛne nyarewa firii wɔn so. Onyankopɔn, mewɔ gyidie
wɔ saa Onyankopɔn korɔ no ara mu. Ma bɔne mfiri hɔ. Yadeɛ,
nyarewa, ɛne amanehunu, ma no mfiri hɔ, Awurade.
231 Wo yɛ Onyankopɔn korɔ no ara a wokasa kyerɛɛ me wɔ fam
hɔ wɔ saa Ogya Fadum no mu no, ɛwɔ asutene no so. Wo ne
Ɔbaako no aWomfonini ne me sɛne ha, wɔ fasuo no ho no. Wo ka
yɛn ho, Awurade.Wowɔ hɔ-daa, saa Ogya Fadumkorɔ no ara. Na
yɛn ani agye Nsuo no a ɛfiri Ɔbotan no mu no ho da biara, berɛ a
yɛrebom Honhom mu no. Afei, Wo wɔ ha. Yɛwɔ ahotosoɔ wɔ Wo
mu, Awurade. Yɛwɔ gyidie wɔ Wo mu. Yɛgyedi sɛ Wobɛsra yɛn
ngo na w’aboa yɛn. Ɛnyɛ sɛ y’animuonyam, Awurade; yɛbɛyɛ te
sɛ Mose deɛ no, berɛ a ɔyɛɛ mfomsoɔ no. Yɛpɛ sɛ yɛyɛ biribi ma
Wo, Awurade. Ɛno ne yɛn akomaso adeɛ, aboa Wo, sɛ yɛbɛtumi
ayɛ a. Wo deɛ kyerɛ yɛn, Agya, deɛ Wopɛ sɛ yɛyɛ biara.
232 Na afei, meregyina gyidie so, me bu nyarewa a saa nnuku
yinom gyinahɔ ma fɔ, ɛne saa abisadeɛ yinom. Wɔbɛfiri nnipa no
so. Menim sɛ Wo bɛyɛ, Awurade. Me gyedi, wɔ m’akoma mu, sɛ
Wo bɛyɛ. Sa yadeɛ nyinaa a ɛwɔ yɛn ntam anɔpa yi.
233 Gye wɔn a wɔama wɔn nsa so nkwa, sɛ wɔkaa sɛ wɔpɛ sɛ
wɔba Ɔbotan no ho, abɛgye Nsuo. Onyankopɔn, ma sukɔm nne
wɔn saa ara ɛnnɛ, ma abrabɔ nkyenkyene ntwa wɔn ho nhyia,
kɔsi sɛ ɛbɛma sukɔm ade wɔn ama Kristo. Yɛ ma yɛn.
234 Ka yɛn ho anadwo yi, Agya. O Nyankopɔn, ma me nhunu, wɔ
saa abisadeɛ yi mu, deɛ ɛwɔ nnipa no akoma so. Sɛ biribiara nni
wɔn akoma mu a, ɛnneɛ, Awurade, Wo deɛ ma me biribi menka
nkyerɛ wɔn akoma anadwo yi.
235 Hyira yɛn Nuabarima Neville, ɛne ne yere, n’abusua; yɛn
asafo ketewa yi, yɛn agyapadeɛ so ahwɛfoɔ, yɛn asomfoɔ, yɛn
asɔremma. Na Wo Nipadua a ɛwɔ baabiara, ka yɛn ho, Agya.
Yɛde yei hyɛ Wo nsa mu, wɔ Yesu Kristo Din mu.

…Sion;
Yɛrebɔ nsra akɔ soro Sion,
Onyankopɔn Kuro fɛɛfɛ No.

Afei momma yɛnto no, paa, paa mma No seesei. Wohu?
Mommra, yɛn a yɛdɔ Awurade no,
Na momma wɔnhunu yɛn anigyeɛ,
Monka akoma koro nnwom dɛɛdɛ no ho,
Monka akoma koro nnwom dɛɛdɛ no ho,
Na afei montwa Ahennwa no ho nhyia,
Na afei montwa Ahennwa no ho nhyia.

Berɛ a y’asi yɛn akoma ase seesei.
Yɛrebɔ nsra akɔ Sion,
Fɛɛfɛ, Sion fɛɛfɛ;
Yɛrebɔ nsra akɔ ɔsoro Sion,
Onyankopɔn Kuro fɛɛfɛ No. 

Suayɛ Tumi Ho Nkaebɔ

Ɛho tumi nyinaa yɛ twerɛfoɔ no dea. Saa nwoma yi wobɛtumi atintim
no afidie so wɔ ɛfie afa anaa sɛ wo bɛkyekyɛ, a worennye sika, sɛ biribi
a ɛbɛma Yesu Kristo Asɛmpa no bɛtrɛ. Worentumi ntɔn saa nwoma
yi, ntintim no pii, mfa nto website so, mfa nsie wɔ afidie biara mu,
nkyerɛ aseɛ nkɔ kasa biara mu, anaa mfa nsrɛsrɛ sika wɔ berɛ a wo
nyaa akwanya krataa a ɛfiri Voice of God Recordings®.
Sɛ wopɛ ho nsɛm anaa nnoɔma bi a ɛwɔ hɔ a, me serɛ sɛ twerɛ kɔ:

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org


